
Rudrapanchakam

ರುದ್ರಪಂಚಕಂ

ರುದ್ರಮಂತ್ರಕಸೂಕ್ತಂ ಪ್ರಥಮಂ
ಓಂ ನಮಃ ಶಿವಾಯ .

ಪ್ರಣತೋಽಸ್ಮಿ ಮಹಾದೇವ ಪ್ರಪನ್ನೋಽಸ್ಮಿ ಸದಾಶಿವ .

ನಿವಾರಯಮಹಾಮೃತ್ಯುಂ ಮೃತ್ಯುಂಜಯ ನಮೋಽಸ್ತು ತೇ ..

ದೇವಂ ಸುಧಾಕಲಶಸೋಮಕರಂ ತ್ರಿನೇತ್ರಂ
ಪದ್ಮಾಸನಂ ಚ ವರದಾಽಭಯದಂ ಸುಶುಭ್ರಂ .

ಶಂಖಾಽಭಯಾಬ್ಜವರಭೂಷಿತಯಾ ಚ ದೇವ್ಯಾ
ವಾಮೇಽಙ್ಕಿತಂ ಶಮನಭಂಗಹರಂ ನಮಾಮಿ ..

ಶುದ್ಧಸ್ಫಟಿಕಸಂಕಾಶಂ ತ್ರಿನೇತ್ರಂ ಪಂಚವಕ್ತ್ರಕಂ .

ಗಂಗಾಧರಂ ದಶಭುಜಂ ಸರ್ವಾಭರಣಭೂಷಿತಂ .. 1..

ನೀಲಗ್ರೀವಂ ಶಶಾಂಕಾಂಕಂ ನಾಗಯಜ್ಞೋಪವೀತಿನಂ .

ವ್ಯಾಘ್ರಚರ್ಮೋತ್ತರೀಯಂ ಚ ವರೇಣ್ಯಮಭಯಪ್ರದಂ .. 2..

ಕಮಂಡಲ್ವಕ್ಷಸೂತ್ರಾಭ್ಯಾಮನ್ವಿತಂ ಶೂಲಪಾಣಿಕಂ .

ಜ್ವಲಂತಂ ಪಿಂಗಲಜಟಾಶಿಖಮುದ್ಯೋತಕಾರಿಣಂ .. 3..

ಅಮೃತೇನಾಪ್ಲುತಂ ಹೃಷ್ಟಮುಮಾದೇಹಾರ್ಧಧಾರಿಣಂ .

ದಿವ್ಯಸಿಂಹಾಸನಾಸೀನಂ ದಿವ್ಯಭೋಗಸಮನ್ವಿತಂ .. 4..

ದಿಗ್ದೇವತಾಸಮಾಯುಕ್ತಂ ಸುರಾಸುರನಮಸ್ಕೃತಂ .

ನಿತ್ಯಂ ಚ ಶಾಶ್ವತಂ ಶುದ್ಧಂ ಧ್ರುವಮಕ್ಷರಮಽವ್ಯಯಂ .. 5..

ಸರ್ವವ್ಯಾಪಿನಮೀಶಾನಂ ರುದ್ರಂ ವೈ ವಿಶ್ವರೂಪಿಣಂ .

ಏವಂ ಧ್ಯಾತ್ವಾ ದ್ವಿಜಃ ಸಮ್ಯಕ್ತತೋ ಯಜನಮಾರಭೇತ್ .. 6..

ಮೃತ್ಯುಂಜಯಮಹಾದೇವ ಪಾಹಿ ಮಾಂ ಶರಣಾಗತಂ .

ಜನ್ಮಮೃತ್ಯುಜರಾರೋಗೈಃ ಪೀಡಿತಂ ಭವಬಂಧನಾತ್ .. 7..

ಆರಾಧಿತೋ ಮನುಷ್ಯೈಸ್ತ್ವಂ ಸಿದ್ಧೈರ್ದೇವೈರ್ಮಹರ್ಷಿಭಿಃ .
ಆವಾಹಯಾಮಿ ಭಕ್ತ್ಯಾ ತ್ವಾಂ ಗೃಹಾಣಾರ್ಚಾಂ ಮಹೇಶ್ವರ .. 8..

ಹರ ಶಂಭೋ ಮಹಾದೇವ ವಿಶ್ವೇಶಾಮರವಲ್ಲಭ .

ಶಿವ ಶಂಕರ ಸರ್ವಾತ್ಮನ್ ನೀಲಕಂಠ ನಮೋಽಸ್ತು ತೇ .. 9..

ಇತಿ ವಿಜ್ಞಾಪ್ಯ ದೇವೇಶಂ ಜಪೇನ್ಮಂತ್ರಂ ಚ ತ್ರ್ಯಂಬಕಂ .. 10..

ಓಂ ತ್ರ್ಯಂಬಕಂಯಜಾಮಹೇ ಸುಗಂಧಿಂ ರಯಿಪೋಷಣಂ .

ಉರ್ವಾರುಕಮಿವ ಬಂಧನಾನ್ಮೃತ್ಯೋರ್ಮುಕ್ಷೀಯಮಾಽಮೃತಾತ್ ..

ಓಂಆತ್ವಾ ವಹಂತುಹರಯಃಸಚೇತಸಃ ಶ್ವೇತೈರಶ್ವೈರಿಹ ಕೇತುಮದ್ಭಿರ್ವಾತಾಜವೇನ
ಬಲಮದ್ಭಿರ್ಮನೋಜವಾಯಾಂತು ಶೀಘ್ರಂಮಮರುದ್ರಾಯಹವ್ಯಂದೇವಾನಾಂ
ಚ ಋಷೀಣಾಂ
ಚಾಸುರಾಣಾಂ ಚ ಪೂರ್ವಜಂ ಸಹಸ್ರಾಕ್ಷಂ ವಿರೂಪಾಕ್ಷಂ ವಿಶ್ವರೂಪಂ
ಮಹಾದೇವ ಶಿವಮಾವಾಹಯಾಮ್ಯಹಂ ..

ಆವಾಹಯಾಮ್ಯಹಂ ದೇವಮೀಶ್ವರಂ ಪಾರ್ವತೀಪತಿಂ .

ವೃಷಭಾಸನಮಾರೂಢಂ ನಾಗಾಭರಣಭೂಷಿತಂ ..

ಪ್ರೀಯತಾಂ ಯಜಮಾನಸ್ಯ ತುಷ್ಟೋ ಭೂಯಾಜ್ಜಗತ್ಪತಿಃ .
ಶುಕ್ಲವರ್ಣೋ ಮಹಾತೇಜಾಃ ಶುಕ್ಲಸ್ರಗ್ದಾಮಭೂಷಿತಃ .
ಬಲಿಃ ಪುಣ್ಯಂ ಚರುಶ್ಚೈವ ಧೂಪೋಽಯಂ ಪ್ರತಿಗೃಹ್ಯತಾಂ ..

ಓಂ ತತ್ಪುರುಷಾಯ ವಿದ್ಮಹೇ ಮಹಾದೇವಾಯ ಧೀಮಹಿ .

ತನ್ನೋ ರುದ್ರಃ ಪ್ರಚೋದಯಾತ್ .. 3..

ಓಂ ಶತರುದ್ರಿಯಂದೇವಾನಾಂ ರುದ್ರಶಮನಂ ಭವಾಯ ಶರ್ವೀಯಶ್ಚ
ಪ್ರತ್ಯುತ್ಕ್ರಾಂತಾನುವಾಕೌ ದೇವರ್ಷೀ ರುದ್ರದೈವತ್ಯಸ್ತ್ರಿಷ್ಟುಪ್ಚ್ಛಂದಶ್ಚಯನೇ
ವಿನಿಯೋಗಃ,
ನಮಸ್ತೇ ದೇವಾ ರೌದ್ರಮಾನುಷ್ಟುಭಮಾದ್ಯಾ ಗಾಯತ್ರೀ ಪಂಚಮಷಷ್ಠ್ಯೌ
ಪಾಂಕ್ತ್ಯಂತಾ ಮಹಾಪಂಕ್ತಿರ್ಮಾ ಭೈರೇಕಪದಾ ಜಗತ್ಯನುಷ್ಟುಪ ತ್ರಿಷ್ಟುಪ್
ಮಹಾಬೃಹತೀ
ಯವಮಧ್ಯಾ ರುದ್ರೋ ದೇವತಾ ಚರುಮೇಷ್ಟಿಕಾ,ಅಸ್ಯ ರುದ್ರಸ್ಯ ಪ್ರಶ್ನಸ್ಯ
ಅನುಷ್ಟುಪಚ್ಛಂದಃ ಅಘೋರ ಋಷಿ ಸಂಕರ್ಷಣಮೂರ್ತಿಃ ಸುರೂಪೋ
ಯೋಽಸಾವಾದಿತ್ಯಃ
ಪರಃಪುರುಷಃ ಸಏವ ದೇವತಾ,ಅಗ್ನಿಃ ಕ್ರತುಚರುಮಾಯಾಮಿಷ್ಟಿಕಾಯಾಂ
ಶತರುದ್ರೇ ವಿನಿಯೋಗಃ,ಸಕಲಸ್ಯ ರುದ್ರಾಧ್ಯಾಯಸ್ಯ ಶ್ರೀಮಹಾರುದ್ರೋ
ದೇವತಾ ಏಕಾ ಗಾಯತ್ರೀ ಛಂದಸ್ತಿಸ್ರೋಽನುಷ್ಟುಭಸ್ತಿಸ್ರಃ ಪಂಕ್ತ್ಯಃ
ಸಪ್ತಾಽನುಷ್ಟುಭೌ ದ್ವೇ ಜಗತ್ಯೌ ಪರಮೇಷ್ಠೀ ಋಷಿಃ .ಆತ್ಮನೋ
ವಾಙ್ಮನಃ ಕಾಯೋಪಾರ್ಜಿತಪಾಪನಿವಾರಣಾರ್ಥಮಮುಕಕಾಮನಾಸಿದ್ಧ್ಯರ್ಥೇ
ರುದ್ರಮಂತ್ರಪಾಠೇ ಹೋಮೇ ಸ್ನಾನೇ ಪುಷ್ಪಾರ್ಚನೇ ವಾ ವಿನಿಯೋಗಃ ..
ಓಂ ಕರ್ಪೂರಗೌರಂ ಕರುಣಾವತಾರಂ ಸಂಸಾರಸಾರಂ ಭುಜಗೇಂದ್ರಹಾರಂ .

ಸದಾ ರಮಂತಂ ಹೃದಯಾರವಿಂದೇ ಭವಂ ಭವಾನೀಸಹಿತಂ ನಮಾಮಿ ..

ಓಂ ನಮಸ್ತೇ ರುದ್ರ ಮನ್ಯವೇ ಬಾಹುಭ್ಯಾಮುತ ತೇ ನಮಉತ ತ ಇಷವೇ ನಮಃ.
ಯಾ ತೇ ರುದ್ರ ಶಿವಾ ತನೂರಽಘೋರಾ ಪಾಪಕಾಶಿನೀ .

ತಯಾ ನಸ್ತನ್ವಾಶಂತಮಯಾ ಗಿರಿಶಂತಾಽಭಿಚಾಕಶೀಹಿ .

ಯಾಮಿಷುಂಗಿರಿಶಂತ!ಹಸ್ತೇ ಬಿಭರ್ಷ್ಯಽಸ್ತವೇ .

ಶಿವಾಂ ಗಿರಿತ್ರ ತಾಂಕುರು ಮಾಹಿಂಸೀಃ ಪುರುಷಂ ಜಗತ್ .

ಶಿವೇನ ವಚಸಾ ತ್ವಾ ಗಿರಿಶಾಚ್ಛಾ ವದಾಮಸಿ .

ಯಥಾ ನಃ ಸರ್ವಮಿಜ್ಜಗದಽಯಕ್ಷ್ಮಂ ಸುಮನಾ ಅಸತ್ .

ಅಧ್ಯವೋಚದಧಿವಕ್ತಾ ಪ್ರಥಮೋ ದೈವ್ಯೋ ಭಿಷಕ್ .

ಅಹೀಂಶ್ಚ ಸರ್ವಾಂಜಂಭಯ ಸರ್ವಾಂಶ್ಚ ಯಾತುಧಾನ್ಯೋಽಧರಾಚೀಃ ಪರಾತ್ಸುವಃ
.

ಅಸೌಯಸ್ತಾಮ್ರೋ ಅರುಣ ಉತ ಬಭ್ರುಃ ಸುಮಂಗಲಃ .
ಯೇ ಚೇಮೇ ರುದ್ರಾ ಅಭಿತೋ ದಿಕ್ಷು ಶ್ರಿತಾಃ ಸಹಸ್ರಶೋ ವೈಷಾಂ ಹೇಡ ಈಮಹೇ
.

ಅಸೌಯೋಽವಸರ್ಪತಿ ನೀಲಗ್ರೀವೋ ವಿಲೋಹಿತಃ .
ಉತೈನಂ ಗೋಪಾ ಅದೃಶ್ಯನ್ನುತೈನಮುದಹಾರ್ಯಃ .
ಉತೈನಂ ವಿಶ್ವಾ ಭೂತಾನಿ ಸ ದೃಷ್ಟೋ ಮೃಡಯಾತಿ ನಃ .
ನಮೋ ಅಸ್ತು ನೀಲಗ್ರೀವಾಯ ಸಹಸ್ರಾಕ್ಷಾಯಮೀಢುಷೇ .

ಅಥೋಯ ಅಸ್ಯ ಸತ್ತ್ವಾನೋಽಹಂತೇಭ್ಯೋಽಕರಂ ನಮಃ .
ಪ್ರಮುಂಚ ಧನ್ವನಸ್ತಮುಭಯೋರರ್ತ್ತ್ಯೋರ್ಜ್ಯಾಂ .

ಯಾಶ್ಚ ತೇ ಹಸ್ತ ಇಷವಃ ಪರಸ್ತಾ ಭಗವೋ ವಪ .

ವಿಜ್ಯಂ ಧನುಃ ಕಪರ್ದಿನೋ ವಿಶಲ್ಯೋ ಬಾಣವಾನುತ .. 1..

ಅನೇಶನ್ನಸ್ಯೇಷವ ಆಭೂರಸ್ಯ ನಿಷಂಗಥಿಃ .
ಯಾ ತೇ ಹೇತಿರ್ಮೀಢುಷ್ಟಮ ಹಸ್ತೇ ಬಭೂವ ತೇ ಧನುಃ .
ತಯಾಽಸ್ಮಾನ್ವಿಶ್ವತಸ್ತ್ವಮಯಕ್ಷ್ಮೇಣ ಪರಿಭುಜ .

ಪರಿ ತೇ ಧನ್ವನೋ ಹೇತಿರಸ್ಮಾನ್ವೃಣಕ್ತು ವಿಶ್ವತಃ .
ಅಥೋಯ ಇಷುಧಿಸ್ತವಾರೇ ಅಸ್ಮನ್ನಿಧೀಹಿ ತಂ .

ನಮಾಂಸಿ ತ ಆಯುಧಾಯಾಽನಾತತಾಯ ಧೃಷ್ಣವೇ .

ಉಭಾಭ್ಯಾಮುತ ತೇ ನಮೋ ಬಾಹುಭ್ಯಾಂ ತವ ಧನ್ವನೇ .

ಅವತತ್ಯ ಧನುಷ್ಟ್ವಂ ಸಹಸ್ರಾಕ್ಷ ಶತೇಷುಧೇ .

ನಿಶೀರ್ಯ ಶಲ್ಯಾನಾಂ ಮುಖಂ ಶಿವೋ ನಃ ಸುಮನಾ ಭವ .

ಯಾ ತ ಇಷುಃ ಶಿವತಮಾ ಶಿವಂ ಬಭೂವ ತೇ ಧನುಃ .
ಶಿವಾ ಶರವ್ಯಾ ಯಾ ತವ ತಯಾ ನೋ ಮೃಡ ಜೀವಸೇ .. 2..

ಓಂ ನಮೋ ಹಿರಣ್ಯಬಾಹವೇ ಸೇನಾನ್ಯೇ ದಿಶಾಂ ಚ ಪತಯೇ ನಮೋ,
ನಮೋ ವೃಕ್ಷೇಭ್ಯೋ ಹರಿಕೇಶೇಭ್ಯಃ ಪಶೂನಾಂ ಪತಯೇ ನಮೋ,
ನಮಃ ಶಿಷ್ಪಿಂಜರಾಯ ತ್ವಿಷೀಮತೇ ಪಥೀನಾಂಪತಯೇ ನಮೋ,
ನಮೋ ಬಭ್ಲುಷಾಯ ವ್ಯಾಧಿನೇಽನ್ನಾನಾಂಪತಯೇ ನಮೋ,
ನಮೋ ಹರಿಕೇಶಾಯೋಪವೀತಿನೇ ಪುಷ್ಟಾನಾಂ ಪತಯೇ ನಮೋ,
ನಮೋ ಭವಸ್ಯ ಹೇತ್ಯೈ ಜಗತಸ್ಪತಯೇ ನಮೋ,
ನಮೋ ರುದ್ರಾಯಾಽತತಾಯಿನೇ ಕ್ಷೇತ್ರಾಣಾಂಪತಯೇ ನಮೋ,
ನಮಃ ಸೂತಾಯಾಽಹಂತ್ಯಾಯ ವನಾನಾಂ ಪತಯೇ ನಮೋ,
ನಮೋ ರೋಹಿತಾಯ ಸ್ಥಪತಯೇ ವೃಕ್ಷಾಣಾಂ ಪತಯೇ ನಮೋ,
ನಮೋಮಂತ್ರಿಣೇ ವಾಣಿಜ್ಯಾಯ ಕಕ್ಷ್ಯಾಣಾಂ ಪತಯೇ ನಮೋ,
ನಮೋ ಭುವಂತಯೇ ವಾರಿವಸ್ಕೃತಾಯೌಷಧೀನಾಂ ಪತಯೇ ನಮಃ ..
ನಮ ಆಕ್ರಂದಾಯ ತಉಚ್ಚೈರ್ಘೋಷಾಯ ಸತ್ತ್ವಾನಾಂ ಪತಯೇ ನಮೋ,
ನಮಃ ಕೃತ್ಸಂವೀತಾಯ ಧಾವತೇ ಪತ್ತೀನಾಂ ಪತಯೇ ನಮೋ,
ನಮಃ ಸಹಮಾನಾಯ ನಿವ್ಯಾಧಿನ ಆವ್ಯಾಧಿನೀನಾಂ ಪತಯೇ ನಮೋ,
ನಮೋ ನಿಷಂಗಿಣೇ ಕಕುಭಾಯ ಸ್ತೇನಾನಾಂ ಪತಯೇ ನಮೋ,
ನಮೋ ವಂಚತೇ ಪರಿವಂಚತೇ ಸ್ತಾಯೂನಾಂ ಪತಯೇ ನಮೋ,
ನಮೋ ನಿಚರಾಯ ಪರಿಚರಾಯಾಽರಣ್ಯಾನಾಂ ಪತಯೇ ನಮೋ,
ನಮೋ ನಿಷಂಗಿಣ ಇಷುಧಿಮತೇ ತಸ್ಕರಾಣಾಂ ಪತಯೇ ನಮೋ,
ನಮಃ ಸೃಕಾಯಿಭ್ಯೋ ಜಿಘಾಂಸದ್ಭ್ಯೋ ಮುಷ್ಣತಾಂ ಪತಯೇ ನಮೋ,
ನಮೋಽಸಿಮದ್ಭ್ಯೋ ನಕ್ತಂಚರದ್ಭ್ಯಃ ಪ್ರಕೃಂತಾನಾಂ ಪತಯೇ ನಮೋ,
ನಮಉಷ್ಣೀಷಿಣೇ ಗಿರಿಚರಾಯ ಕುಲುಂಚಾನಾಂ ಪತಯೇ ನಮೋ ..

ನಮ ಇಷುಕೃದ್ಭ್ಯೋ ಧನ್ವಕೃದ್ಭ್ಯಶ್ಚವೋ ನಮೋ,
ನಮ ಇಷುಮದ್ಭ್ಯೋ ಧನ್ವಾಯಿದ್ಭ್ಯಶ್ಚ ವೋ ನಮೋ,
ನಮ ಆತನ್ವಾನೇಭ್ಯಃ ಪ್ರತಿದಧಾನೇಭ್ಯಶ್ಚ ವೋ ನಮೋ,
ನಮ ಆಯಚ್ಛದ್ಭ್ಯೋಽಸ್ಯದ್ಭ್ಯಶ್ಚ ವೋ ನಮೋ,
ನಮೋ ವಿಸೃಜದ್ಭ್ಯೋ ವಿಧ್ಯದ್ಭ್ಯಶ್ಚ ವೋ ನಮೋ,
ನಮಃ ಸ್ವಪದ್ಭ್ಯೋ ಜಾಗ್ರದ್ಭ್ಯಶ್ಚ ವೋ ನಮೋ,
ನಮಃ ಶಯಾನೇಭ್ಯ ಆಸೀನೇಭ್ಯಶ್ಚ ವೋ ನಮೋ,
ನಮಸ್ತಿಷ್ಠದ್ಭ್ಯೋ ಧಾವದ್ಭ್ಯಶ್ಚ ವೋ ನಮೋ,

ನಮಃ ಸಭಾಭ್ಯಃ ಸಭಾಪತಿಭ್ಯಶ್ಚ ವೋ ನಮೋ,
ನಮೋಽಶ್ವೇಭ್ಯೋಽಶ್ವಪತಿಭ್ಯಶ್ಚ ವೋ ನಮೋ,
ನಮ ಆವ್ಯಾಧಿನೀಭ್ಯೋ ವಿವಿಧ್ಯದ್ಭ್ಯಶ್ಚ ವೋ ನಮೋ,
ನಮಉಗಣಾಭ್ಯಸ್ತೃಂಹತೀಭ್ಯಶ್ಚ ವೋ ನಮೋ,
ನಮೋ ವ್ರಾತೇಭ್ಯೋ ವ್ರಾತಪತಿಭ್ಯಶ್ಚ ವೋ ನಮೋ,
ನಮೋ ಗಣೇಭ್ಯೋ ಗಣಪತಿಭ್ಯಶ್ಚ ವೋ ನಮೋ,
ನಮಃ ಕೃಚ್ಛ್ರೇಭ್ಯಃ ಕೃಚ್ಛ್ರಪತಿಭ್ಯಶ್ಚ ವೋ ನಭೋ,
ನಮೋ ವಿರೂಪೇಭ್ಯೋ ವಿಶ್ವರೂಪೇಭ್ಯಶ್ಚ ವೋ ನಮೋ,
ನಮಃ ಸೇನಾಭ್ಯಃ ಸೇನಾನೀಭ್ಯಶ್ಚ ವೋ ನಮೋ,
ನಮೋ ರಥೇಭ್ಯೋ ವರೂಥಿಭ್ಯಶ್ಚ ವೋ ನಮೋ,
ನಮೋಮಹದ್ಭ್ಯೋಽರ್ಭಕೇಭ್ಯಶ್ಚ ನಮೋ,
ನಮೋಯುವಭ್ಯ ಆಶಿನೇಭ್ಯಶ್ಚ ವೋ ನಮೋ,
ನಮಃ ಕ್ಷತೃದ್ಭ್ಯಃ ಸಂಗೃಹೀತೃಭ್ಯಶ್ಚ ವೋ ನಮೋ,
ನಮಸ್ತಕ್ಷಭ್ಯೋ ರಥಕಾರೇಭ್ಯಶ್ಚ ವೋ ನಮೋ,
ನಮಃ ಕುಲಾಲೇಭ್ಯಃ ಕರ್ಮಾರೇಭ್ಯಶ್ಚ ವೋ ನಮೋ,
ನಮಃ ಪುಂಜಿಷ್ಠೇಭ್ಯೋ ನಿಷಾದೇಭ್ಯಶ್ಚ ವೋ ನಮೋ,
ನಮಃ ಶ್ವನಿಭ್ಯೋ ಮೃಗಯುಭ್ಯಶ್ಚ ವೋ ನಮೋ,
ನಮಃ ಶ್ವಭ್ಯಃ ಶ್ವಪತಿಭ್ಯಶ್ಚ ವೋ ನಮಃ ..
ನಮೋ ಭವಾಯ ಚ ರುದ್ರಾಯ ಚ,

ನಮಃ ಶರ್ವಾಯ ಚ ಪಶುಪತಯೇ ಚ,

ನಮೋ ನೀಲಗ್ರೀವಾಯ ಚ ಶಿತಿಕಂಠಾಯ ಚ,

ನಮೋ ವ್ಯುಪ್ತಕೇಶಾಯ ಚ ಕಪರ್ದಿನೇ ಚ,

ನಮಃ ಸಹಸ್ರಾಕ್ಷಾಯ ಚ ಶತಧನ್ವನೇ ಚ ..

ನಮೋ ಗಿರಿಶಾಯ ಚ ಶಿಪಿವಿಷ್ಟಾಯ ಚ,

ನಮೋಮೀಢುಷ್ಟಮಾಯ ಚೇಷುಮತೇ ಚ,

ನಮೋ ಹ್ರಸ್ವಾಯ ಚ ವಾಮನಾಯ ಚ,

ನಮೋ ಬೃಹತೇ ಚ ವರ್ಷೀಯಸೇ ಚ,

ನಮೋ ವೃದ್ಧಾಯ ಚ ಸಂವೃಧ್ವನೇ ಚ,

ನಮೋಽಗ್ರ್ಯಾಯ ಚ ಪ್ರಥಮಾಯ ಚ,

ನಮ ಆಶವೇ ಚಾಽಜಿರಾಯ ಚ,

ನಮಃ ಶೀಭ್ಯಾಯ ಚ ಶೀಘ್ರ್ಯಾಯ ಚ,

ನಮಊರ್ಮ್ಯಾಯ ಚಾಽವಸ್ವನ್ಯಾಯ ಚ,

ನಮೋ ನಾದ್ಯಾಯ ಚ ದ್ವೀಪ್ಯಾಯ ಚ ..

ನಮೋ ಜ್ಯೇಷ್ಠಾಯ ಚ ಕನಿಷ್ಠಾಯ ಚ,

ನಮಃ ಪೂರ್ವಜಾಯ ಚಾಪರಜಾಯ ಚ,

ನಮೋಮಧ್ಯಮಾಯ ಚಾಽಪ್ರಗಲ್ಭಾಯ ಚ,

ನಮೋ ಬುಘ್ನ್ಯಾಯ ಚ ಜಘನ್ಯಾಯ ಚ,

ನಮಃ ಸೋಭ್ಯಾಯ ಚ ಪ್ರತಿಸರ್ಯಾಯ ಚ,

ನಮ ಆಶುಷೇಣಾಯ ಚಾಶುರಥಾಯ ಚ ..

ನಮೋ ಬಿಲ್ಮಿನೇ ಚ ಕವಚಿನೇ ಚ,

ನಮೋ ವರ್ಮಿಣೇ ಚ ವರೂಥಿನೇ ಚ,

ನಮಃ ಶೂರಾಯ ಚಾವಭೇದಿನೇ ಚ,

ನಮಃ ಶ್ರುತಾಯ ಚ ಶ್ರುತಸೇನಾಯ ಚ,

ನಮೋಯಾಮ್ಯಾಯ ಚ ಕ್ಷೇಮ್ಯಾಯ ಚ,

ನಮಉರ್ವರ್ಯಾಯ ಚ ಖಲ್ಯಾಯ ಚ,

ನಮಃ ಶ್ಲೋಕ್ಯಾಯ ಚಾವಸಾನ್ಯಾಯ ಚ,

ನಮಃ ಶ್ರವಾಯ ಚ ಪ್ರತಿಶ್ರವಾಯ ಚ,

ನಮೋ ವನ್ಯಾಯ ಚ ಕಕ್ಷ್ಯಾಯ ಚ,

ನಮೋ ದುಂದುಭ್ಯಾಯ ಚಾಽಹನನ್ಯಾಯ ಚ,

ನಮೋ ಧೃಷ್ಣವೇ ಚ ಪ್ರಮೃಶಾಯ ಚ,

ನಮೋ ನಿಷಂಗಿಣೇ ಚೇಷುಧಿಮತೇ ಚ,

ನಮಸ್ತೀಕ್ಷ್ಣೇಷವೇ ಚಾಯುಧಿನೇ ಚ,

ನಮಃ ಸಾಯುಧಾಯಚ ಸುಧನ್ವನೇಚ ..

ನಮಃ ಸೃತ್ಯಾಯ ಚ ಪಥ್ಯಾಯ ಚ,

ನಮಃ ಕಾಟ್ಯಾಯ ಚ ನೀಪ್ಯಾಯ ಚ,

ನಮೋ ನಾದ್ಯಾಯ ಚ ವೈಶಂತಾಯ ಚ,

ನಮಃ ಕುಲ್ಯಾಯ ಚ ಸರಸ್ಯಾಯ ಚ,

ನಮಃ ಕೂಟ್ಯಾಯ ಚಾವಟ್ಯಾಯ ಚ,

ನಮೋ ವರ್ಷ್ಯಾಯ ಚಾಽವರ್ಷ್ಯಾಯ ಚ,

ನಮೋಮೇಧ್ಯಾಯ ಚ ವಿದ್ಯುತ್ಯಾಯ ಚ,

ನಮೋ ವೀಘ್ರ್ಯಾಯ ಚಾತಪ್ಯಾಯ ಚ,

ನಮೋ ವಾತ್ಯಾಯ ಚ ರೇಷ್ಮ್ಯಾಯ ಚ,

ನಮೋ ವಾಸ್ತವ್ಯಾಯ ಚ ವಾಸ್ತುಪಾಯ ಚ ..

ನಮಃ ಸೋಮಾಯ ಚ ರುದ್ರಾಯ ಚ ನಮಸ್ತಾಮ್ರಾಯ ಚಾರುಣಾಯ ಚ,

ನಮಃ ಶಂಗವೇ ಚ ಪಶುಪತಯೇ ಚ,

ನಮಉಗ್ರಾಯ ಚ ಭೀಮಾಯ ಚ,

ನಮೋ ಹಂತ್ರೇ ಚ ಹನೀಯಸೇ ಚ,

ನಮೋಽಗ್ರೇವಧಾಯ ಚ ದೂರೇವಧಾಯ ಚ,

ನಮೋ ವೃಕ್ಷೇಭ್ಯೋ ಹರಿಕೇಶೇಭ್ಯೋ,ನಮಸ್ತಾರಾಯ,

ನಮಃ ಶಂಭವೇ ಚ ಮಯೋಭವೇ ಚ,ನಮಃ ಶಂಕರಾಯ ಚ,ಮಯಸ್ಕರಾಯ ಚ
..

ನಮಃ ಶಿವಾಯ ಚ ಶಿವತರಾಯ ಚ,ನಮಃ ಕಿಂಶಲ್ಯಾಯ ಚ ಕ್ಷಯಣಾಯ ಚ ..

ನಮ ಇರಿಣ್ಯಾಯ ಚ ಪ್ರಪಥ್ಯಾಯ ಚ,ನಮಃ ಪುಲಸ್ತಿನೇ ಚ ಕಪರ್ದಿನೇ ಚ,

ನಮೋ ಗೋಷ್ಠ್ಯಾಯ ಚ ಗೃಹ್ಯಾಯ ಚ,ನಮಸ್ತಲ್ಪ್ಯಾಯ ಚ ಗೇಹ್ಯಾಯ ಚ,ನಮಃ
ಪರ್ಯಾಯಚಾವರ್ಯಾಯ ಚ, ನಮಃ ಪ್ರತರಣಾಯ ಚೋತ್ತರಣಾಯ ಚ,

ನಮಸ್ತೀರ್ಥ್ಯಾಯ
ಚ ಕುಲ್ಯಾಯ ಚ,ನಮಃ ಫೇನ್ಯಾಯ ಚ ಶಷ್ಪ್ಯಾಯ ಚ,ನಮಃ ಸಿಕತ್ಯಾಯ ಚ
ಪ್ರವಾಹ್ಯಾಯಚ ,ನಮೋ ಹೃದಯ್ಯಾಯಚ ನಿವೇಷ್ಪ್ಯಾಯಚ,ನಮಃ ಕಾಟ್ಯಾಯ
ಚ
ಗಹ್ವರೇಷ್ಠ್ಯಾಯ ಚ,ನಮಃ ಶುಷ್ಕ್ಯಾಯ ಚ ಹರಿತ್ಯಾಯ ಚ,ನಮೋ ಲೋಪ್ಯಾಯ
ಚೋಲಪ್ಯಾಯಚ,ನಮಃಪಾಂಸವ್ಯಾಯಚರಜಸ್ಯಾಯಚನಮಃ ಸೂರ್ಮ್ಯಾಯ
ಚೋರ್ಮ್ಯಾಯ
ಚ,ನಮಃ ಪರ್ಣ್ಯಾಯ ಚ ಪರ್ಣಶಾದಾಯ ಚ,ನಮ ಆಖಿದತೇ ಚ ಪ್ರಖಿದತೇ ಚ,

ನಮೋಽಭಿಘ್ನತೇ ಚಾಪಗುರಮಾಣಾಯ ಚ,ನಮ ಆಖಿದಾಯಚ ವಿಖಿದಾಯಚ
ನಮೋ
ವಃ ಕಿರಿಕೇಭ್ಯೋ ದೇವಾನಾಂ ಹೃದಯೇಭ್ಯೋ, ನಮೋ ವಿಚಿನುತ್ಕೇಭ್ಯೋ, ನಮೋ
ವಿಕ್ಷೀಣಕೇಭ್ಯೋ
ನಮ ಆನಿರ್ಹತೇಭ್ಯಃ ..
ದ್ರಾಪೇ ಅಂಧಸಸ್ಪತೇ ದರಿದ್ರ ನೀಲಲೋಹಿತ, ಆಸಾಂ ಪ್ರಜಾನಾಮೇಷಾಂ
ಪುರುಷಾಣಾಮೇಷಾಂ
ಪಶೂನಾಂ ಮಾಭೈರ್ಮಾ ರುಙ್ಮಾ ನಃ ಕಿಂಚನಾಽಮಮತ್ . ಇಮಾ ರುದ್ರಾಯ
ತವಸೇ
ಕಪರ್ದಿನೇ ಕ್ಷಯದ್ವೀರಾಯಪ್ರಭರಾಮಹೇಮತೀಃ .ಯಥಾ ನಃ ಶಮಽಸದ್ದ್ವಿಪದೇ
ಚತುಷ್ಪದೇ ವಿಶ್ವಂ ಪುಷ್ಟಂ ಗ್ರಾಮೇ ಅಸ್ಮಿನ್ನನಾತುರಂ .ಯಾ ತೇ ರುದ್ರ ಶಿವಾ ತನೂಃ
ಶಿವಾ ವಿಶ್ವಾಹ ಭೇಷಜೀಃ, ಶಿವಾರುದ್ರಸ್ಯ ಭೇಷಜೀ ತಯಾ ನೋ ಮೃಡ ಜೀವಸೇ .

ಪರಿ ಣೋ ರುದ್ರಸ್ಯ ಹೇತಿರ್ವೃಣಕ್ತು ಪರಿತ್ವೇಷಸ್ಯ ದುರ್ಮತೇರಘಾಯೋಃ,
ಅವಸ್ಥಿರಾ
ಮಘವದ್ಭ್ಯಸ್ತನುಷು ಮೀಢುಸ್ತೋಕಾಯ ತನಯಾಯ ಮೃಡ . ಮೀಢುಷ್ಟಮ
ಶಿವತಮ ಶಿವೋ
ನಃ ಸುಮನಾ ಭವ,ಪರಮೇ ವೃಕ್ಷ ಆಯುಧನ್ನಿಧಾಯ ಕೃತ್ತಿಂ ವಸಾನ ಆಚರ
ಪಿನಾಕಂ .ಬಿಭ್ರದುಚ್ಚರ ವಿಕಿರಿಲ ವಿಲೋಹಿತ ನಮಸ್ತೇ ಅಸ್ತು ಭಗವಃ,ಯಾಸ್ತೇ
ಸಹಸ್ರಂ ಹೇತಯೋಽನ್ಯೇಽಸ್ಮಿನ್ನಿವ ಪಾಂತು ತಾಃ ..
ಸಹಸ್ರಧಾ ಸಹಸ್ರಾಣಿ ಹೇತಯಸ್ತವ ಬಾಹ್ವೋಃ .
ತಾಸಾಮೀಶಾನೋ ಭಗವಃ ಪರಾಚೀನಾ ಮುಖಾಕುರು ..

ಅಸಂಖ್ಯಾತಾಃ ಸಹಸ್ರಾಣಿಯೇ ರುದ್ರಾ ಅಧಿಭೂಮ್ಯಾಂ .

ತೇಷಾಂ ಸಹಸ್ರಯೋಜನೇಽವ ಧನ್ವಾನಿ ತನ್ಮಸಿ .. 1..

ಯೇಽಸ್ಮಿನ್ಮಹತ್ಯಽರ್ಣವೇಽನ್ತತರಿಕ್ಷೇ ಭವಾ ಅಧಿ .

ತೇಷಾಂ ಸಹಸ್ರಯೋಜನೇಽವ ಧನ್ವಾನಿ ತನ್ಮಸಿ .. 2..

ಯೇ ನೀಲಗ್ರೀವಾಃ ಶಿತಿಕಂಠಾ ದಿವಂ ರುದ್ರಾ ಉಪಾಶ್ರಿತಾಃ .
ತೇಷಾಂ ಸಹಸ್ರಯೋಜನೇಽವ ಧನ್ವಾನಿ ತನ್ಮಸಿ .. 3..

ಯೇ ನೀಲಗ್ರೀವಾಃ ಶಿತಿಕಂಠಾಃ ಶರ್ವಾ ಅಧಃಕ್ಷಮಾಚರಾಃ .
ತೇಷಾಂ ಸಹಸ್ರಯೋಜನೇಽವ ಧನ್ವಾನಿ ತನ್ಮಸಿ .. 4..

ಯೇ ವನೇಷು ಶಿಷ್ಪಿಂಜರಾ ನೀಲಗ್ರೀವಾ ವಿಲೋಹಿತಾಃ .
ತೇಷಾಂ ಸಹಸ್ರಯೋಜನೇಽವ ಧನ್ವಾನಿ ತನ್ಮಸಿ .. 5..

ಯೇಽನ್ನೇಷು ವಿವಿಧ್ಯಂತಿ ಪಾತ್ರೇಷು ಪಿಬತೋ ಜನಾನ್ .

ತೇಷಾಂ ಸಹಸ್ರಯೋಜನೇಽವ ಧನ್ವಾನಿ ತನ್ಮಸಿ .. 6..

ಯೇ ಭೂತಾನಾಮಧಿಪತಯೋ ವಿಶಿಖಾಸಃ ಕಪರ್ದಿನಃ .
ತೇಷಾಂ ಸಹಸ್ರಯೋಜನೇಽವ ಧನ್ವಾನಿ ತನ್ಮಸಿ .. 7..

ಯೇ ಪಥೀನಾಂ ಪಥಿ ರಕ್ಷಯ ಐಡಮೃದಾಯ ವ್ಯುಧಃ .
ತೇಷಾಂ ಸಹಸ್ರಯೋಜನೇಽವ ಧನ್ವಾನಿ ತನ್ಮಸಿ .. 8..

ಯೇ ತೀರ್ಥಾನಿ ಪ್ರಚರಂತಿ ಸೃಕಾವಂತೋ ನಿಷಂಗಿಣಃ .
ತೇಷಾಂ ಸಹಸ್ರಯೋಜನೇಽವ ಧನ್ವಾನಿ ತನ್ಮಸಿ .. 9..

ಯಏತಾವಂತೋ ವಾ ಭೂಯಾಂಸೋ ವಾ ದಿಶೋ ರುದ್ರಾ ವಿತಿಷ್ಠಿರೇ .

ತೇಷಾಂ ಸಹಸ್ರಯೋಜನೇಽವ ಧನ್ವಾನಿ ತನ್ಮಸಿ .. 10..

ಓಂ ನಮೋಅಸ್ತು ರುದ್ರೇಭ್ಯೋಯೇ ದಿವಿ,ಯೇಷಾಂ ವರ್ಷಮಿಪವಸ್ತೇಭ್ಯೋ ದಶ
ಪ್ರಾಚೀರ್ದಶ ದಕ್ಷಿಣಾ ದಶ ಪ್ರತೀಚೀರ್ದಶೋದೀಚೀರ್ದಶೋರ್ಧ್ವಾಸ್ತೇಭ್ಯೋ
ನಮೋ

ಅಸ್ತು, ತೇ ನೋ ಮೃಡಯಂತು, ತೇಯಂ ದ್ವಿಷ್ಮೋಯಶ್ಚ ನೋ ದ್ವೇಷ್ಟಿ ತಮೇಷಾಂ
ಜಂಭೇ ದಧ್ಮಃ .. 1..
ಓಂನಮೋಅಸ್ತು ರುದ್ರೇಭ್ಯೋಯೇಅಂತರಿಕ್ಷೇ,ಯೇಷಾಂವಾತಮಿಷವಸ್ತೇಭ್ಯೋ
ದಶ
ಪ್ರಾಚೀರ್ದಶ ದಕ್ಷಿಣಾ ದಶ ಪ್ರತೀಚೀರ್ದಶೋದೀಚೀರ್ದಶೋರ್ಧ್ವಾಸ್ತೇಭ್ಯೋ
ನಮೋ
ಅಸ್ತು, ತೇ ನೋ ಮೃಡಯಂತು ತೇ ಯಂ ದ್ವಿಷ್ಮೋ ಯಶ್ಚ ನೋ ದ್ವೇಷ್ಟಿ ತಮೇಷಾಂ
ಜಂಭೇ
ದಧ್ಮಃ .. 2..
ಓಂನಮೋಅಸ್ತು ರುದ್ರೇಭ್ಯೋಯೇಪೃಥಿವ್ಯಾಂಯೇಷಾಮಽನ್ನಮಿಷವಸ್ತೇಭ್ಯೋ,
ದಶ
ಪ್ರಾಚೀರ್ದಶ ದಕ್ಷಿಣಾ ದಶ ಪ್ರತೀಚೀರ್ದಶೋದೀಚೀರ್ದಶೋರ್ಧ್ವಾಸ್ತೇಭ್ಯೋ
ನಮೋ
ಅಸ್ತು ತೇ ನೋ ಮೃಡಯಂತು ತೇ ಯಂ ದ್ವಿಷ್ಮೋ ಯಶ್ಚ ನೋ ದ್ವೇಷ್ಟಿ ತಮೇಷಾಂ
ಜಂಭೇ
ದಧ್ಮಃ .. 3..
ಇತಿ ರುದ್ರಮಂತ್ರಸೂಕ್ತಂ ಪ್ರಥಮಂ .

ರುದ್ರಪಂಚಕಂ

ಶತಾಧ್ಯಾಯಮಂತ್ರಸೂಕ್ತಂ ದ್ವಿತೀಯಂ

ಓಂ ದೇವಂ ತಾಮರಸಾನನಂ ಶಶಿಕಲಾಲಂಕಾರಮಂಕಾರಮಚ್ಛ-
ಙ್ಖಾಂಭೋಜಲಸದ್ವರಾಭಯಮಹಾಲಕ್ಷ್ಮೀಸಮುದ್ಭಾಸಿತಂ .

ಸವ್ಯಾಸವ್ಯಕದೋರ್ವರಾಭಯಸುಧಾಕುಂಭೇಂದುಮಿಂದ್ರಲ್ಲಸತ್-

ಸೌಮ್ಯಾಸ್ಯಂ ಚ ಚತುರ್ಭುಜಂ ಚ ಭಗವನ್ನೇತ್ರಂ ತ್ರಿನೇತ್ರಂ ಸ್ತುಮಃ .. 1..
ಚಂದ್ರಾರ್ಕಾಗ್ನಿವಿಲೋಚನಂ ಸ್ಮಿತಮುಖಂ ಪದ್ಮದ್ವಯಾಂತಃಸ್ಥಿತಂ
ಮುದ್ರಾಪಾಶಸುಧಾಕ್ಷಸೂತ್ರವಿಲಸತ್ಪಾಣಿಂ ಹಿಮಾಂಶುಪ್ರಭಂ .

ಕೋಟೀರೇಂದುಗಲತ್ಸುಧಾಪ್ಲುತತನುಂ ಹಾರಾದಿಭೂಷೋಜ್ಜ್ವಲಂ
ಕಾಂತ್ಯಾ ವಿಶ್ವವಿಮೋಹನಂ ಪಶುಪತಿಂ ಮೃತ್ಯುಂಜಯಂ ಭಾವಯೇ .. 2..

“ಇಮಾ ರುದ್ರೈಕಾದಶ ವಾಸಿಷ್ಠೈಕಾದಶ ದೇವತಾ ಭೂರ್ಭುವಃ .
ಸ್ವಶ್ಚಕ್ಷುಷಾ ರೂಪಾಣಿ ವಯಮಿತ್ಯಾಂಗಿರಸಸ್ಯೈಶಾನಾಃ” ..
ಓಂ ಇಮಾ ರುದ್ರಾಯ ತವಸೇ ಕಪರ್ದಿನೇ ಕ್ಷಯದ್ವೀರಾಯ ಪ್ರಭರಾಮಹೇಮತೀಃ
.

ಯಥಾ ನಃ ಶಮಸದ್ದ್ವಿಪದೇ ಚತುಷ್ಪದೇ ವಿಶ್ವಂ
ಪುಷ್ಟಂ ಗ್ರಾಮೇ ಅಸ್ಮಿನ್ನನಾತುರಂ .. 1..

ಮೃಡಾ ನೋ ರುದ್ರೋ ತನೋ ಮಯಸ್ಕೃಧಿ ಕ್ಷಯದ್ವೀರಾಯ ನಮಸಾ ವಿಧೇಮ
ತೇ .

ಯಚ್ಛಂಚಯೋಶ್ಚಮನುರಾಯೇಜೇ ಪಿತಾ ತದಶ್ಯಾಮ ತವ ರುದ್ರ ಪ್ರಣೀತಿಷು .. 2..
ಅಶ್ಯಾಮ ತೇ ಸುಮತಿಂ ದೇವಯಜ್ಯಯಾ ಕ್ಷಯದ್ವೀರಸ್ಯ ತವ ರುದ್ರ ಮೀಢ್ವಃ .
ಸುಮ್ನಾಯನ್ನಿದ್ವಿಷೋ ಅಸ್ಮಾಕಮಾಽಚರಾರಿಷ್ಟಿವೀರಾ ಜುಹುವಾಮ ತೇ ಹವಿಃ .. 3..
ತ್ವೇಷಂ ವಯಂ ರುದ್ರಂ ಯಜ್ಞಂ ಸಾಧನಮಽಙ್ಕಂಕವಿಮವಸೇ ನಿಹ್ವಯಾಮಹೇ .

ಆರೇ ಅಸ್ಮದ್ದೈವ್ಯಂ ಹೇಡೋ ಅಸ್ಯತು ಸುಮತಿಮಿದ್ವಯಮಽಸ್ಯಾ ವೃಣೀಮಹೇ ..

4..

ದಿವೋ ವರಾಹಮರುಷಂ ಕಪರ್ದಿನಂ ತ್ವೇಷಂ ರೂಪಂ ನಮಸಾ ನಿಹ್ವಯಾಮಹೇ .

ಹಸ್ತೇ ವಿಭ್ರದ್ಭೇಷಜಾ ವಾರ್ಯಾಣಿ ಶರ್ಮ ವರ್ಮಚ್ಛುರ್ದಿರಸ್ಮಭ್ಯಂ ವಿಯಂಸತ್ ..

5..

ಇದಂ ಪಿತ್ರೇ ಮರುತಾಮುಚ್ಯತೇ ವಚಃ ಸ್ವಾದೋಃ ಸ್ವಾದೀಯೋ ರುದ್ರಾಯ
ವರ್ಧನಂ .

ರಾಸ್ವಾಚ ನೋ ಅಮೃತಮರ್ತ್ಯಭೋಜನಂ ತ್ಮನೇ ತೋಕಾಯ ತನಯಾಯಮೃಡ
.. 6..

ಮೃಲ ತ್ವಮಸ್ಮಭ್ಯಂ ರುದ್ರೈತದಽಸ್ತು ಹುತಂ ತವ .

ಪಶುನಸ್ಮಾಕಂ ಮಾಹಿಂಸೀರೇತದಽಸ್ಮಾ ಅಸದ್ಧುತಂ .. 7..

ಮಾನೋ ಮಹಾಂತಮುತ ಮಾನೋ ಅರ್ಭಕಂ ಮಾನ ಉಕ್ಷಂತಮುತ ಮಾನ
ಉಕ್ಷಿತಂ .

ಮಾನೋ ವಧೀಃ ಪಿತರಂಮೋತಮಾತರಂಮಾನಃ ಪ್ರಿಯಾಸ್ತನ್ವೋ ರುದ್ರ ರೀರಿಷಃ
.. 8..

ಮಾ ನಸ್ತೋಕೇ ತನಯೇ ಮಾ ನ ಆಯೌ ಮಾನೋ ಗೋಷು ಮಾ ನ ಅಶ್ವೇಷು
ರೀರಿಷಃ .
ವೀರಾನ್ಮಾನೋ ರುದ್ರ ಭಾಮಿತೋ ವಧೀರ್ಹವಿಷ್ಮಂತೋ ನಮಸಾ ವಿಧೇಮ ತೇ ..

9..

ಉಪ ತೇ ಸ್ತೋಮನ್ಪಶುಪಾ ಇವಾಕರಂ ರಾಸ್ವಾ ಪಿತರ್ಮರುತಾಂ ಸುಮ್ನಮಸ್ಮೇ .

ಭದ್ರಾ ಹಿ ತೇ ಸುಮತಿಮೃಡಯತ್ತಮಾಥಾ ವಯಮವ ಇತ್ತೇ ವೃಣೀಮಹೇ .. 10..

ಆರೇ ತೇ ಗೋಘ್ನಮುತ ಪುರುಷಘ್ನಂ ಕ್ಷಯದ್ವೀರ ಸುಮ್ನಮಸ್ಮೇ ತೇ ಅಸ್ತು .
ಮೃಡಾ ಚನೋ ಅಧಿ ಚ ಬ್ರೂಹಿ ದೇವಾಧಾ ಚ ನಃ ಶರ್ಮ ಯಮ್ಮೇಛ ದ್ವಿಬರ್ಹಾಃ
.. 11..

ಅವೋಚಾಮ ನಮೋ ಅಸ್ಮಾ ಅವಸ್ಯವಃ ಶೃಣ್ವಂತು ನೋ ಹವ್ಯಂ ರುದ್ರೋ
ಮರುತ್ವಾನ್ .

ತನ್ನೋ ಮಿತ್ರೋ ವರುಣೋ ಮಾಮಹಂತಾಮದಿತಿಃ ಸಿಂಧುಃ ಪೃಥಿವೀರುತ ದ್ಯೌಃ ..
12..

ತ್ವಮಗ್ನೇ ರುದ್ರೋ ಅಸುರೋ ಮಹೋ ದಿವಸ್ತ್ವಂ ಶರ್ಧೋ ಮರುತಂ ಪ್ರಖ್ಯಾ
ಯಶಸೇ .

ತ್ವಂ ವಾತೈರಾರುಣೈರ್ಯಸ್ತೇ ಶಂಗಯಸ್ತ್ವಂ ಪೂಷಾ ವಿದತ್ತಾ ಪಾಸಿ ನುತ್ಮನಾ ..

ದೇವಾ ದೇವೇಷು ಶ್ರಯಂತಾಂ,ಪ್ರಥಮಾ ದ್ವಿತೀಯೇಷು ಶ್ರಯಂತಾಂ,
ದ್ವಿತೀಯಾಸ್ತೃತೀಯೇಷು ಶ್ರಯಂತಾಂ, ತೃತೀಯಾಶ್ಚತುರ್ಥೇಷು ಶ್ರಯಂತಾಂ,
ಚತುರ್ಥಾಃ ಪಂಚಮೇಷು ಶ್ರಯಂತಾಂ,ಪಂಚಮಾಃ ಷಷ್ಠೇಷು ಶ್ರಯಂತಾಂ ,

ಪಷ್ಠಾಃ ಸಪ್ತಮೇಷು ಶ್ರಯಂತಾಂ,ಸಪ್ತಮಾ ಅಷ್ಟಮೇಷು ಶ್ರಯಂತಾಂ,ಅಷ್ಟಮಾ

ನವಮೇಷು ಶ್ರಯಂತಾಂ, ನವಮಾ ದಶಮೇಷು ಶ್ರಯಂತಾಂ, ದಶಮಾ
ಏಕಾದಶೇಷು
ಶ್ರಯಂತಾಂ,ದೇವಾಸ್ತ್ರಿರೇಕಾದಶಾಸ್ತ್ರಯಸ್ತ್ರಿಂಶಾಃ,ಉತ್ತರೇ ಭವಥೋತ್ತರೇ
ಸತ್ತ್ವಾನೋ ಉತ್ತರವರ್ತ್ಮಾನ ಉತ್ತರಲಕ್ಷ್ಮಾಣೋ ಯಂಕಾಮಯೇದಂ
ಜುಹೋಮಿ ಸಮೇ ಕಾಮಃ
ಸಮೃದ್ಧ್ಯತಾಂ ವಯಂ ಸ್ಯಾಮ ಪತಯೋ ರಯೀಣಾಂ ..

ಓಂ ಭೂರ್ಭುವಃ ಸ್ವಃ ಕ್ಷುಚ್ಚ ಶುಕ್ಚೋಷ್ಣಾ ಚೋಗ್ರಾ ಚ ಭೀಮಾ ಚ ರಾಷ್ಟ್ರಾ ಚ
ಬೀಭತ್ಸಾ ಚ ವೈಶಂತಾ ಚ ಶಾರ್ದೂರಾಕಾ ಚಾನಿರಾಕಾ ಚಾಮೀವಾಚಾ ನಾಹುತಿಶ್ಚ
ನಿರೃತಿರೇತಾಸ್ತೇ ಅಗ್ನಿವರ್ತಿಮತಿಸ್ತನ್ವಸ್ತಾಭಿಸ್ತಂ ಗಚ್ಛಯೋಽಸ್ಮಾಂದ್ವೇಷ್ಟಿ
ಯಂಚ ವಯಂ ದ್ವಿಷ್ಮಸ್ತಮರ್ಪಯ ..

ಭವಾ ಶರ್ವಾ ಮೃಡತಮಾ ವಿಯಾತಂ ಪಶುಪತೀ ಭೂತಪತೀ ನಮೋ ವಾಂ .

ಪ್ರತಿಹಿತಾಮಯತಾಮಾವಿಸೃಷ್ಟಂಮಾನೋ ಹಿಂಸಿಷ್ಟಂ ದ್ವಿಪದೋಮಾ ಚತುಷ್ಪದಃ
.

ಶುನೇ ಕ್ರೋಷ್ಟ್ರೇ ಮಾ ಶರೀರಾಣಿ ಕರ್ತಮಾರಿಕ್ರವೇಭ್ಯೋ ಗೃದ್ಧೇಭ್ಯೋ ಯೇ ಚ
ಕೃಷ್ಣಾ
ಅವಸ್ಯವಃ .ಮಕ್ಷಿಕಾಃ ಪಶುಪತೇ ವಯಾಂಸಿ ವಿಘಸೇ ಮಾ ವಿದಂತೇ . ಕ್ರಂದಾಯ
ತೇ
ಪ್ರಾಣಾಯ ತೇ ಯಾಶ್ಚ ತೇ ಭವ ಹೇತಯಃ . ನಮಸ್ತೇ ಉಗ್ರಕರ್ಮ ಸಹಸ್ರಾಕ್ಷ
ಮರ್ತ್ಯ
ಪುರಸ್ತಾತ್ತೇ ನಮಃ .ಕೂರ್ಮೋಧರಾಗುತ್ತರಾದನು,ಅಮೀವರ್ಗಾದ್ದಿವಸ್ಪರ್ಯಂತರಿಕ್ಷಾಯ
ತೇ ನಮಃ,ಮುಖಾನಿ ತೇ ಪಶುಪತೇಯಾನಿಚಕ್ಷೂಂಷಿ ತೇ ನಮಃ,ತ್ವಚೇ ರೂಪಾಯ
ಸಂದೃಶೇ ಪ್ರತೀಚೀನಾಯ ತೇ ನಮಃ, ಅಂಗೇಭ್ಯಸ್ತ ಉದರಾಯ ಜಿಹ್ವಾಯೈ
ದದ್ಭ್ಯೋ
ಗಂಧಾಯ ಘ್ರಾಣಾಯ ತೇ ನಮಃ . ಅಹೋರಾತ್ರಾಣಿ ವಿದಧತ್ಪ್ರತೀಚೀನಾಯ ತೇ
ನಮಃ .
ಅಸ್ತ್ರಾನೀಲಕಪರ್ದಿನೇ ಸಹಸ್ರಾಕ್ಷೇಣ ವಾಜಿನಾ, ಶರ್ವೇಣಾಽಧ್ವಗಗಾತಿನಾ ತೇನ
ಮಾ
ಸಮರಾಮಸಿ .ಭವಾ ಈಶ ದ್ವಿಪದೋ ಭವ ಈಶ ಚತುಷ್ಪದಃ,ಭವೋ ವಿಶ್ವಸ್ಯ
ಭುವನಸ್ಯ ರಾಜತಿ ಭವಾಯ ಗಾವ ಓಷಧೀರಜೀಗುರ್ಭವಾಯ ದ್ಯಾವಾಪೃಥಿವೀ
ನಮೇತೇ .

ಮಾನೋ ರುದ್ರಾ ಪರಿ ಣೋ ವೃಣೋಕ್ತು ಹೇತ್ಯಾಪ ಇವಾಗ್ನಿಃ ಪರಿಣೋ ವೃಣಕ್ತು,
ಮಾನೋಭಿಮಾಂಸ್ತ

ನಮೋ ಅಸ್ತ್ವಸ್ಮೇ, ಚತುರ್ನಮೋಷ್ಟಕೃತ್ವೋ ಭವಾಯ ದಶಕೃತ್ವಾ ಪಶುಪತೇ
ನಮಸ್ತೇ .

ಯೋಽಭಿಯಾತೋ ನಿಲಯತೇ ತ್ವಂ ರುದ್ರ ನಿಚಕೀರ್ಷತಿ, ಯೋ ನಃ ಪಶ್ಚಾದತಿ
ಪ್ರಯುಂಕ್ತೇ
ತಂ ವಿದ್ಧ್ಯಸ್ವ ಪದವೀರಿವ .ನಮಃ ಸಾಯಂ ನಮಃ ಪ್ರಾತರ್ನಮೋ ರಾತ್ರ್ಯಾ ನಮೋ
ದಿವಃ,
ಭವಾಯ ಚ ಶರ್ವಾಯ ಚೋಭಾಭ್ಯಾಮಕರಂ ನಮಃ ..
“ಅಥ ವಾಯೋರೇಕಾದಶ ಪುರುಷಸ್ಯೈಕಾದಶಸ್ತ್ರೀಕಸ್ಯ” ..
ಪ್ರಭ್ರಾಜಮಾನಾನಾಂ ರುದ್ರಾಣಾಂ ಸ್ಥಾನೇ ಸ್ವತೇಜಸಾ ಭಾನಿ . 1.

ವ್ಯವಜಾತಾನಾಂ ರುದ್ರಾಣಾಂ ಸ್ಥಾನೇ ಸ್ವತೇಜಸಾ ಭಾನಿ . 2.

ವಾಸುಕಿವೈದ್ಯುತಾನಾಂ ರುದ್ರಾಣಾಂ ಸ್ಥಾನೇ ಸ್ವತೇಜಸಾ ಭಾನಿ . 3.

ರಜತಾನಾಂ ರುದ್ರಾಣಾಂ ಸ್ಥಾನೇ ಸ್ವತೇಜಸಾ ಭಾನಿ . 4.

ಪುರುಷಾಣಾಂ ರುದ್ರಾಣಾಂ ಸ್ಥಾನೇ ಸ್ವತೇಜಸಾ ಭಾನಿ . 5.

ಶ್ಯಾಮಾನಾಂ ರುದ್ರಾಣಾಂ ಸ್ಥಾನೇ ಸ್ವತೇಜಸಾ ಭಾನಿ . 6.

ಕಪಿಲಾನಾಂ ರುದ್ರಾಣಾಂ ಸ್ಥಾನೇ ಸ್ವತೇಜಸಾ ಭಾನಿ . 7.

ಅತಿಲೋಹಿತಾನಾಂ ರುದ್ರಾಣಾಂ ಸ್ಥಾನೇ ಸ್ವತೇಜಸಾ ಭಾನಿ . 8.

ಊರ್ಧ್ವಾನಾಂ ರುದ್ರಾಣಾಂ ಸ್ಥಾನೇ ಸ್ವತೇಜಸಾ ಭಾನಿ . 9.

ಅವಪತಂತಾನಾಂ ರುದ್ರಾಣಾಂ ಸ್ಥಾನೇ ಸ್ವತೇಜಸಾ ಭಾನಿ . 10.

ವೈದ್ಯುತಾನಾ ರುದ್ರಾಣಾಂ ಸ್ಥಾನೇ ಸ್ವತೇಜಸಾ ಭಾನಿ . 11.

ಓಂ ಭೂರ್ಭುವಃಸ್ವಃರೂಪಾಣಿ ವೋ ಮಿಥುನಂ ಮಾ ವೋ ಮಿಥುನಂ ರೀಢ್ವಂ” ..
ಓಂ ಪ್ರಭ್ರಾಜಮಾನಾನಾಂ ರುದ್ರಾಣೀನಾಂ ಸ್ಥಾನೇ ಸ್ವತೇಜಸಾ ಭಾನಿ . 1.

ವ್ಯವಜಾತಾನಾಂ ರುದ್ರಾಣೀನಾಂ ಸ್ಥಾನೇ ಸ್ವತೇಜಸಾ ಭಾನಿ . 2.

ವಾಸುಕಿವೈದ್ಯುತೀನಾಂ ರುದ್ರಾಣೀನಾಂ ಸ್ಥಾನೇ ಸ್ವತೇಜಸಾ ಭಾನಿ . 3.

ರಜತಾನಾಂ ರುದ್ರಾಣೀನಾಂ ಸ್ಥಾನೇ ಸ್ವತೇಜಸಾ ಭಾನಿ . 4.

ಪುರುಷಾಣಾಂ ರುದ್ರಾಣೀನಾಂ ಸ್ಥಾನೇ ಸ್ವತೇಜಸಾ ಭಾನಿ . 5.

ಶ್ಯಾಮಾನಾಂ ರುದ್ರಾಣೀನಾಂ ಸ್ಥಾನೇ ಸ್ವತೇಜಸಾ ಭಾನಿ . 6.

ಕಪಿಲಾನಾಂ ರುದ್ರಾಣೀನಾಂ ಸ್ಥಾನೇ ಸ್ವತೇಜಸಾ ಭಾನಿ . 7.

ಅತಿಲೋಹಿತಾನಾಂ ರುದ್ರಾಣೀನಾಂ ಸ್ಥಾನೇ ಸ್ವತೇಜಸಾ ಭಾನಿ . 8.

ಊರ್ಧ್ವಾನಾಂ ರುದ್ರಾಣೀನಾಂ ಸ್ಥಾನೇ ಸ್ವತೇಜಸಾ ಭಾನಿ . 9.

ಅವಪತಂತೀನಾಂ ರುದ್ರಾಣೀನಾಂ ಸ್ಥಾನೇ ಸ್ವತೇಜಸಾ ಭಾನಿ . 10.

ವೈದ್ಯುತೀನಾಂ ರುದ್ರಾಣೀನಾಂ ಸ್ಥಾನೇ ಸ್ವತೇಜಸಾ ಭಾನಿ . 11.

“ಓಂ ಭೂರ್ಭುವಃಸ್ವಃ ಸ್ತ್ರಿಯೋ ವೋ ಮಿಥುನಂ ಮಾ ವೋ ಮಿಥುನಂ ರೀಢ್ವಂ” ..

ವಯಮಗ್ನೇ ಧನವಂತಃಸ್ಯಾಮಾಲಂ ಯಜ್ಞಾಯೋತ ದಕ್ಷಿಣಾಯೈ ಗ್ರಾವಾ
ವದೇದಭಿ
ಸೋಮಸ್ಯಾಂಶುಮಿಂದ್ರಂ ಸಿಕ್ಷಿಮಿಂದುನಾ ಸುತೇನ .. 13..

ರಾಯಸ್ಪೋಷಂ ನೋ ದೇಹಿ ಜಾತವೇದ ಊರ್ಜೋ ಭಾಗಂ ಮಧುಮತ್ಸ್ಯಾಂ
ಧೃತಾವತ್ .

ದಧಾನಯಜ್ಞಂ ಸುನವಾಮ ಸೋಮಂಯಜ್ಞೇನ ತ್ವಾಮುಪ ಶಿಕ್ಷೇಮ ಶಕ್ತ .. 14..
ಈಶಾನಂತ್ವಾ ಶುಶ್ರುಮಾ ವಯಂ ಧನಾನಾಂ ಧನಪತೇ ಗೋಮದಽಗ್ನೇ .

ಅಶ್ವವದ್ಭೂರಿ ಪುಷ್ಟಂ ಹಿರಣ್ಯವದ್ಧನವದ್ಧೇಹಿ ಮಹ್ಯಂ .. 15..

ದುಹಾಂತೇ ದ್ಯೌಃ ಪೃಥಿವೀ ಪಯೋಽಜಗರಸ್ತ್ವಾ ಸೋದಕೋ ವಿಸರ್ಪತು .

ಪ್ರಜಾಪತಿನಾಽತ್ಮಾನಮಾಪ್ರೀಣೇಽರಿಕ್ತೋ ಮ ಆತ್ಮಾ .. 16..
“ತೇಜೋಽಸಿ” .

ಯೋ ರುದ್ರೋ ಅಗ್ನೌಯೋ ಅಪ್ಸು ಯ ಓಷಧೀಷುಯೋ ವನಸ್ಪತಿಷು .

ಯೋರುದ್ರೋ ವಿಶ್ವಾ ಭುವನಾ ವಿವೇಶ ತಸ್ಮೈ ರುದ್ರಾಯ ನಮೋ ಅಸ್ತು ದೇವಾಃ .
ಮಧ್ಯಂ ಪೀತ್ವಾ ಗುರುದಾರಾಂಶ್ಚ0..
ಇತಿ ಶತಾಧ್ಯಾಯಮಂತ್ರಸೂಕ್ತಂ ದ್ವಿತೀಯಂ .

ಚಮಷಟ್ಕಮಂತ್ರಸೂಕ್ತಂ ತೃತೀಯಂ

ಓಂ ಗಾತ್ರಂ ಭಸ್ಮಸಿತಂ ಸಿತಂ ಚ ಹಸಿತಂ ಹಸ್ತೇ ಕಪಾಲಂ ಸಿತಂ
ಖಟ್ವಾಂಗಂ ಚ ಸಿತಂ ಸಿತಂ ಚ ವೃಷಭಂ ಕರ್ಣೇ ಸಿತೇ ಕುಂಡಲೇ .

ಗಂಗಾಫೇನಸಿತೋ ಜಟಾಜಲಸಿತಶ್ಚಂದ್ರಃ ಸಿತೋ ಮೂರ್ಧನಿ
ಸೋಽಯಂ ಸರ್ವಸಿತೋ ದಧಾತು ವಿಭವಂ ಪಾಪಕ್ಷಯಂ ಶಂಕರಃ ..
“ಆಶುಃ ಶಿಶಾನ ಇತಿ ಶುಕ್ರಜ್ಯೋತಿಷ್ಮಾನಂಶುಃ ಪ್ರಜನನಂ ಸರ್ವಾಃ ಪ್ರಜಾಃ
ಕಶ್ಯಪಸ್ಯ ವಾಜಸ್ಯ ಪ್ರಸವೋಽಗ್ನೇಃ” ..
ಓಂಆಶುಃ ಶಿಶಾನೋವೃಷಭೋ ನಯುಧ್ಮೋಘನಾಘನಃ ಕ್ಷೋಭಣಶ್ಚರ್ಷಣೀನಾಂ
.

ಸಂಕ್ರಂದನೋಽನಿಮಿಷ ಏಕವೀರಃ ಶತಂ ಸೇನಾ ಅಜಯತ್ಸಾಕಮಿಂದ್ರಃ ..
ಸಂಕ್ರಂದನೇನಾಽನಿಮಿಷೇಣ ಜಿಷ್ಣುನಾ ಯುತ್ಕಾರೇಣ ದುಶ್ಚ್ಯವನೇನ ಧೃಷ್ಣುನಾ .

ತದಿಂದ್ರೇಣ ಜಯತ ತತ್ಸಹಧ್ವಂ ಯುಧೋ ನರ ಇಷುಹಸ್ತೇನ ವೃಷ್ಣಾ .
ಸ ಇಷುಹಸ್ತೈಃ ಸ ನಿಷಿಂಗಿಭಿರ್ವಶೀ ಸಂಸೃಷ್ಟಾ ಸಯುಧ ಇಂದ್ರೋ ಗಣೇನ .

ಸಂಸೃಷ್ಟಜಿತ್ಸೋಮಪಾ ಬಾಹೂಶರ್ಧ್ಯೂರ್ಧ್ವಧನ್ವಾ ಪ್ರತಿಹಿತಾಭಿರಸ್ತಾ ..
ಬೃಹಸ್ಪತೇ ಪರಿದೀಯಾ ರಥೇನ ರಕ್ಷೋಹಾ ಮಿತ್ರಾಁ  ಅಪಬಾಧಮಾನಃ .
ಪ್ರಭಂಜನ್ಸೇನಾಃ ಪ್ರಮೃಧೋ ಯುಧಾ ಜಯನ್ನಽಸ್ಮಾಕಮೇಧ್ಯವಿತಾ ರಥಾನಾಂ ..

ಬಲವಿಜ್ಞಾಯಃ ಸ್ಥವಿರಃ ಪ್ರವೀರಃ ಸಹಸ್ವಾನ್ವಾಜೀ ಸಹಮಾನಉಗ್ರಃ .
ಅಭಿವೀರೋ ಅಭಿಷತ್ವಾ ಸಹೋಜಿಜ್ಜೈತ್ರಾಯನೋ ರಥಮಾಽತಿಷ್ಠ ಗೋವಿತ್ ..

ಗೋತ್ರಭಿದಂಗೋವಿದಂ ವಜ್ರಬಾಹುಂ ಜಯಂತಮಽಜ್ಮಾ ಪ್ರಮೃಣಂತಮೋಜಸಾ
.

ಇಮಂ ಸ ಜಾತಾ ಅನುವೀರಯಧ್ವಮಿಂದ್ರಸಖಾಯಮಽನುಸಂವ್ಯಯಧ್ವಂ ..

ಅಭಿಗೋತ್ರಾಣಿ ಸಹಸಾ ಗಾಹಮಾನೋಽದಯೋ ವೀರಃ ಶತಮನ್ಯುರಿಂದ್ರಃ .
ದುಶ್ಚ್ಯವನಃ ಪೃತನಾಷಾಡಽಯುಧ್ಯೋಽಸ್ಮಾಕಂ ಸೇನಾ ಅವಂತು ಪ್ರಯತ್ಸು ..
ಇಂದ್ರ ಏಷಾಂ ನೇತಾ ಬೃಹಸ್ಪತಿರ್ದಕ್ಷಿಣೋ ಯಜ್ಞಃ ಪುರ ಏತು ಸೋಮಃ .
ದೇವಸೇನಾನಾಮಭಿಭಂಜತೀನಾಂ ಜಯಂತೀನಾಂ ಮಾರುತೋ ಯಂತು ಮಧ್ಯೇ
..

ಇಂದ್ರಸ್ಯ ವೃಷ್ಣೋ ವರುಣಸ್ಯ ರಾಜ್ಞ ಆದಿತ್ಯಾನಾಂ ಮರುತಾಂ ಶರ್ಧ ಉಗ್ರಂ .

ಮಹಾಮನಸಾಂಭುವನಸ್ಯ ವಾನಾಂಘೋಷೋದೇವಾನಾಂಜಯತಾಮುದಸ್ಥಾತ್
..

ಅಸ್ಮಾಕಮಿಂದ್ರಃ ಸಮೃತೇಷು ಧ್ವಜೇಷ್ವಽಸ್ಮಾಕಂ ಯಾ ಇಷವಸ್ತಾ ಜಯಂತು .

ಅಸ್ಮಾಕಂ ವೀರಾ ಉತ್ತರೇ ಭವಂತ್ವಽಸ್ಮಾನ್ನು ದೇವಾ ಅವತಾ ಭರೇಷ್ವಾ ..
“ಹೋಮ ಪರ ಖಡಾ ಹೋಕೇ ಯಹ ಆಹುತಿ ದೇನಾ” ..
ಓಂ ಶುಕ್ರಜ್ಯೋತಿಶ್ಚ ಚಿತ್ರಜ್ಯೋತಿಶ್ಚ ಸತ್ಯಜ್ಯೋತಿಶ್ಚ
ಜ್ಯೋತಿಷ್ಮಾಂಶ್ಚ ಸತ್ಯಶ್ಚರ್ತಪಾಶ್ಚಾತ್ಯಁಹಾ ಈದೃಙ್ ಚಾನ್ಯಾದೃಙ್ಚ ಸದೃಙಚ
ಪ್ರತಿಸದೃಙಚ ಮಿತಶ್ಚ ಸಮ್ಮಿತಶ್ಚ ಸಭಾರಾ ಋತಶ್ಚ ಸತ್ಯಶ್ಚ
ಧ್ರುವಶ್ಚ ಧರಣಶ್ಚ ಧರ್ತಾ ಚ ವಿಧರ್ತಾ ಚ ವಿಧಾರಯಋತಜಿಚ್ಚ
ಸತ್ಯಜಿಚ್ಚ ಸೇನಾಜಿಚ್ಚ ಸುಷೇಣಶ್ಚಾಂತಿಮಿತ್ರಶ್ಚ ದೂರೇ ಅಮಿತ್ರಶ್ಚ ಗಣ
ಈದೃಶಾಸ ಏತಾದೃಕ್ಷಾಸಊಷುಣಃ ಸದೃಕ್ಷಾಸಃ ಪ್ರತಿಸದೃಕ್ಷಾಸ ಏತಾನಮಿತಾಸಶ್ಚ
ಸಮ್ಮಿತಾಸೋ ನೋ ಅದ್ಯ ಸಭಾರಸೋ ಮರುತೋ ಯಜ್ಞೇ ಅಸ್ಮಿನ್ನಿಂದ್ರಂ
ದೈವೀರ್ವಿಶೋ ಮರುತೋಽನು
ವರ್ತ್ಮಾನೋಯಥೇಂದ್ರಂದೈವೀರ್ವಿಶೋಮರುತೋಽನು ವರ್ತ್ಮಾನೋಽಭವನ್ನೇವಮಿಮಂ
ಯಜಮಾನಂ
ದೈವೀಶ್ಚ ವಿಶೋ ಮಾನುಷೀಶ್ಚಾನು ವರ್ತ್ಮಾನೋ ಭವಂತು ..

ವಾಜಶ್ಚಮೇ ಪ್ರಸವಶ್ಚಮೇ ಪ್ರಯತಿಶ್ಚಮೇ ಪ್ರಸೃತಿಶ್ಚಮೇ ಧೀತಿಶ್ಚಮೇ
ಕ್ರತುಶ್ಚಮೇ ಸ್ವರಶ್ಚ ಮೇ ಶ್ಲೋಕಶ್ಚಮೇ ಶ್ರಾವಶ್ಚಮೇ ಶ್ರುತಿಶ್ಚ ಮೇ
ಜ್ಯೋತಿಶ್ಚಮೇ ಸ್ವಶ್ಚಮೇ ಪ್ರಾಣಶ್ಚಮೇ ವ್ಯಾನಶ್ಚಮೇ ಅಪಾನಶ್ಚಮೇ ಅಸುಶ್ಚಮೇ
ಚಿತ್ತಂ ಚಮ ಆಧೀತಂಚಮೇ ವಾಕ್ಚಮೇ ಮನಶ್ಚಮೇ ಚಕ್ಷುಶ್ಚಮೇ ಶ್ರೋತ್ರಂ ಚಮೇ
ದಕ್ಷಶ್ಚಮೇ ಬಲಂಚಮ ಓಜಶ್ಚಮೇ ಸಹಶ್ಚಮ ಆತ್ಮಾಚಮೇ ತನೂಶ್ಚಮೇ ಶರ್ಮ
ಚಮೇ ವರ್ಮ ಚಮೇ ಅಂಗಾನಿ ಚಮೇ ಅಸ್ಥೀನಿ ಚಮೇ ಪರುಂಷಿ ಚಮೇ
ಶರೀರಾಣಿಚಮ
ಆಯುಶ್ಚಮೇ ಜರಾಚಮೇ ..

ಓಂ ಜ್ಯೈಷ್ಠ್ಯಂಚಮ ಆಧಿಪತ್ಯಂ ಚಮೇ,ಮನ್ಯುಶ್ಚಮೇ ಭಾಮಶ್ಚಮೇ ಅಮಶ್ಚಮೇ
ಅಂಭಶ್ಚಮೇ ಜೇಮಾಚಮೇ ಮಹಿಮಾಚಮೇ ವರಿಮಾಚಮೇ, ಪ್ರಥಿಮಾಚಮೇ,
ವರ್ಷ್ಮಾ
ಚಮೇ,ದ್ರಾಧ್ವಾಚಮೇ,ವೃದ್ಧಂಚಮೇ,ವೃದ್ಧಿಶ್ಚಮೇ,ಸತ್ಯಂಚಮೇ,
ಶ್ರದ್ಧಾಚಮೇ,ಜಗಚ್ಚಮೇ,ಧನಂಚಮೇ, ಕ್ರೀಡಾಚಮೇ,ಮೋದಶ್ಚಮೇ,
ವಶಶ್ಚಮೇ, ತ್ವಿಪಿಶ್ಚಮೇ,ಸೂಕ್ತಂಚಮೇ,ಸುಕೃತಂಚಮೇ,ಜಾತಂಚಮೇ,
ಜನಿಷ್ಯಮಾಣಂ ಚಮೇ,ವಿತ್ತಂಚಮೇ,ವೇದ್ಯಂಚಮೇ,ಭೂತಂಚಮೇ,ಭವಿಷ್ಯಂ

ಚಮೇ,ಸುಗಂಚಮೇ,ಸುಪಥಂ ಚಮೇ,ಋದ್ಧಂಚಮ,ಋದ್ಧಿಶ್ಚಮೇ,
ಕೢಪ್ತಂ ಚಮೇ ಕೢಪ್ತಿಶ್ಚಮೇ,ಮತಿಶ್ಚಮೇ ಸುಮತಿಶ್ಚಮೇ ..

ಓಂ ಶಂಚಮೇ,ಮಯಶ್ಚಮೇ,ಪ್ರಿಯಶ್ಚಮೇ,ಅನುಕಾಮಶ್ಚಮೇ, ಕಾಮಶ್ಚಮೇ,
ಸೌಮನಸಶ್ಚಮೇ,ಭಗಶ್ಚಮೇ,ದ್ರವಿಣಂ ಚಮೇ,ಭದ್ರಂಚಮೇ,
ಶ್ರೇಯಶ್ಚಮೇ,ವಶ್ಯಶ್ಚಮೇ,ಯಶಶ್ಚಮೇ,ಯಂತಾಚಮೇ,ಧರ್ತಾಚಮೇ,
ಕ್ಷೇಮಚಮೇ,ಧೃತಿಶ್ಚಮೇ,ಸಂವಿಚ್ಚಮೇ,ಜ್ಞಾತ್ರಂಚಮೇ,ವಿಶ್ವಂಚಮೇ,
ಮಹಶ್ಚಮೇ,ಸೂಶ್ಚಮೇ,ಪ್ರಸೂಶ್ಚಮೇ,ಸೀರಂಚಮೇ,ಲಯಶ್ಚಮ,

ಋತಂಚಮೇ,ಅಮೃತಂಚಮೇ,ಅಯಕ್ಷ್ಮಚಮೇ,ಅನಾಮಯಂಚಮೇ,
ಜೀವಾತುಶ್ಚಮೇ,ದೀರ್ಘಾಯುಷ್ತ್ವಂಚಮೇ,ಅನಮಿತ್ರಂ ಚಮೇ,ಅಭಯಂಚಮೇ,
ಸುಗಂಚಮೇ, ಶಯನಂಚಮೇ,ಸೂಷಾಚಮೇ,ಸುದಿನಂ ಚಮೇ ..

ಉರ್ಕ್ಚಮೇ,ಸೂನೃತಾಚಮೇ,ಪಯಶ್ಚಭೇ, ರಸಶ್ಚಮೇ,ಘೃತಂ ಚ ಮೇ,
ಮಧುಚಮೇ,ಸಗ್ಧಿಶ್ಚಮೇ,ಸಪೀತಿಶ್ಚಮೇ, ಕೃಪಿಶ್ಚಮೇ,ವೃಷ್ಟಿಶ್ಚಮೇ,
ಜೈತ್ರಂಚಮ,ಔದ್ಭಿದಚಮೇ, ರಯಿಶ್ಚಮೇ, ರಾಯಶ್ಚಮೇ,ಪುಷ್ಟಂಚಮೇ,
ಪುಷ್ಟಿಶ್ಚಮೇ,ವಿಭುಶ್ಚಮೇ,ಪ್ರಭುಶ್ಚಮೇ,ಪೂರ್ಣಂಚಮೇ,ಪೂರ್ಣತರಂಚಮೇ,
ಕುಯವಂಚಮೇ, ಕ್ಷಿತಿಶ್ಚಮೇ,ಅನ್ನಚಮ ಇಕ್ಷುಶ್ಚಮೇ,ವ್ರೀಹಯಶ್ಚಮೇ,
ಯವಾಶ್ಚಮೇ,ಮಾಷಾಶ್ಚಮೇ, ತಿಲಾಶ್ಚಮೇ,ನೀವಾರಾಶ್ಚಮೇ, ಶ್ಯಾಮಕಾಶ್ಚಮೇ,
ಅಣವಶ್ಚಮೇ,ಪ್ರಿಯಂಗವಶ್ಚಮೇ, ಗೋಧೂಮಾಶ್ಚಮೇ,ಮಸೂರಾಶ್ಚಮೇ,
ಮುದ್ಗಾಶ್ಚಮೇ,ಖಲ್ವಾಶ್ಚಮೇ ..

ಅಶ್ಮಾ ಚ ಮೇ,ಮೃತ್ತಿಕಾ ಚ ಮೇ, ಗಿರಯಶ್ಚಮೇ,ಪರ್ವತಾಶ್ಚಮೇ,
ಸಿಕತಾಶ್ಚಮೇ,ವನಸ್ಪತಯಶ್ಚಮೇ,ಹಿರಣ್ಯಂಚಮೇ,ಅಯಶ್ಚಮೇ,
ಸೀಸಂಚಮೇ, ತ್ರಪುಶ್ಚಮೇ, ಶ್ಯಾಮಂಚಮೇ,ಲೋಹಿತಾಯಸಂಚಮೇ,ಅಗ್ನಿಶ್ಚಮ,

ಆಪಶ್ಚಮೇ,ವೀರುಧಶ್ಚಮ,ಓಷಧಯಶ್ಚಮೇ, ಕೃಷ್ಟಪಚ್ಯಂಚಮೇ,
ಅಕೃಷ್ಟಪಚ್ಯಂಚಮೇ, ಗ್ರಾಮ್ಯಾಶ್ಚಮೇ,ಪಶವ ಆರಣ್ಯಾಶ್ಚಮೇ,
ವಿತ್ತಂಚಮೇ,ವಿತ್ತಿಶ್ಚಮೇ ಭೂತಂಚಮೇ,ಭೂತಿಶ್ಚಮೇ,ವಸುಚಮೇ,
ವಸತಿಶ್ಚಮೇ, ಕರ್ಮಚಮೇ, ಶಕ್ತಿಶ್ಚಮೇ,ಅರ್ಥಶ್ಚಮ,

ಏಮಶ್ಚಮ,ಇತ್ಯಾಚಮೇ, ಗತಿಶ್ಚಭೇ ..

ಅಗ್ನಿಶ್ಚಮ ಇಂದ್ರಶ್ಚಮೇ,ಸೋಮಶ್ಚಮ ಇಂದ್ರಶ್ಚಮೇ,ಸವಿತಾಚಮ
ಇಂದ್ರಶ್ಚಮೇ,ಸರಸ್ವತೀ ಚಮ ಇಂದ್ರಶ್ಚಮೇ,ಪುಷಾ ಚಮ ಇಂದ್ರಶ್ಚಮೇ,
ಬೃಹಸ್ಪತಿಶ್ಚಮ ಇಂದ್ರಶ್ಚಮೇ,ಮಿತ್ರಶ್ಚಮ ಇಂದ್ರಶ್ಚಮೇ,ವರುಣಶ್ಚಮ
ಇಂದ್ರಶ್ಚಮೇ,ಧಾತಾಚಮ ಇಂದ್ರಶ್ಚಮೇ, ತ್ವಷ್ಟಾ ಚಮ ಇಂದ್ರಶ್ಚಮೇ,
ಮರುತಶ್ಚಮ ಇಂದ್ರಶ್ಚಮೇ,ವಿಶ್ವೇದಾವಾಶ್ಚಮ ಇಂದ್ರಶ್ಚಮೇ ಪೃಥಿವೀಶ್ಚಮ
ಇಂದ್ರಶ್ಚಮೇ,ಅಂತರಿಕ್ಷಂ ಚಮ ಇಂದ್ರಶ್ಚಮೇ,ದ್ಯೌಶ್ಚಮ ಇಂದ್ರಶ್ಚಮೇ,

ಸಮಾಶ್ಚಮ ಇಂದ್ರಶ್ಚಮೇ,ನಕ್ಷತ್ರಾಣಿ ಚಮ ಇಂದ್ರಶ್ಚಮೇ,ದಿಶಶ್ಚಮ
ಇಂದ್ರಶ್ಚಮೇ ..

ಅಂಶುಶ್ಚಮೇ, ರಶ್ಮಿಶ್ಚಮೇ,ದಾಭ್ಯಶ್ಚಮೇ,ಅಧಿಪತಿಶ್ಚಮ,

ಉಪಾಂಶುಶ್ಚಮೇ,ಅಂತರ್ಯಾಮಶ್ಚಮ,ಐಂದ್ರವಾಯವಶ್ಚಮೇ,
ಮೈತ್ರಾವರುಣಶ್ಚಮ,ಆಶ್ವಿನಶ್ಚಮೇ,ಪ್ರತಿಪ್ರಸ್ಥಾನಶ್ಚಮೇ ಶುಕ್ರಶ್ಚಮೇ,
ಮಂಥೀಚಮ,ಆಗ್ರಾಯಣಶ್ಚಮೇ, ಕ್ಷುಲ್ಲಕವೈಶ್ವದೇವಶ್ಚಮೇ,ಧ್ರುವಶ್ಚಮೇ,
ವೈಶ್ವಾನರಶ್ಚಮ,ಐಂದ್ರಾಗ್ನಶ್ಚಮೇ,ವೈಶ್ವದೇವಶ್ಚಮೇ,
ಮರುತ್ವತೀಯಶ್ಚಮೇ,ಮಹೇಂದ್ರೀಯಶ್ಚಮೇ,ಸಾವಿತ್ರಶ್ಚಮೇ,
ಸಾರಸ್ವತಶ್ಚಮೇ,ಪತ್ನೀವತಶ್ಚಮೇ,ಹಾರಿಯೋಜನಶ್ಚಮೇ ..

ಇಧ್ಮಾ ಚ ಮೇ,ಸ್ರುಚಶ್ಚಮೇ,ಚಮಸಶ್ಚಮೇ,ವಾಯಚ್ಯಾನಿ ಚ ಮೇ,
ದ್ರೋಣಕಲಶಶ್ಚಮೇ,ಪೂತಭೃಚ್ಚಮ,ಅಪೂತಭೃಚ್ಚಮೇ ಗ್ರಾವಾಣಶ್ಚಮೇ,
ಅಧಿಷವಣಶ್ಚಮೇ,ಅವಭೃಥಶ್ಚಮೇ,ಸ್ವಗಾಕಾರಶ್ಚಮೇ ..

ಅಗ್ನಿಶ್ಚಮೇ,ಘರ್ಮಶ್ಚಮೇ,ಅರ್ಕಶ್ಚಮೇ,ಸೂರ್ಯಶ್ಚಮೇ,ಪ್ರಾಣಶ್ಚಮೇ,
ಅಸ್ವಮೇಘಶ್ಚಮೇ,ಪೃಥಿವೀಚಮೇ,ದಿತಿಶ್ಚಮೇ,ಅದಿತಿಶ್ಚಮೇ,ದ್ಯೌಶ್ಚಮೇ,
ಶಕ್ವರೀರಂಗುಲಯೋ,ದಿಶಶ್ಚಮೇ,ಯಜ್ಞೇನ ಕಲ್ಪತಾಂ,ವ್ರತಂ ಚರ್ತುಶ್ಚ
ಸಂವತ್ಸರಶ್ಚ, ತಪಶ್ಚಾಹೋರಾತ್ರ,ಊರ್ವಷ್ಠೀವೇ ಬೃಹದ್ರಥಂತರಶ್ಚಮೇ,
ಯಜ್ಞೇನ ಕಲ್ಪತಾಂ .. ಗರ್ಭಾಚಮೇ,ವತ್ಸಾಚಮೇ, ತ್ರಯವಿಚ್ಚಮೇ, ತ್ರಯವೀ
ಚಮೇ,ದಿತ್ಯವಾಟ್ ಚಮೇ,ದಿತ್ಯೌಹೀಚಮೇ,ಪಂಚಾವಿಚ್ಚಮೇ,ಪಂಚಾವೀಚಮೇ,
ತ್ರಿವತ್ಸಾಶ್ಚಮೇ, ತ್ರಿವತ್ಸಶ್ಚಮೇ, ತುರ್ಯಾವಾಟ್ಚಮೇ, ತುರ್ಯೌಹೀಚಮೇ,
ಪಷ್ಠವಾಟ್ಚಮೇ,ಪಷ್ಠೌಹೀಚಮೇ,ಉಕ್ಷಾಚಮೇ,ವಶಾಚಮೇ,ಅನಡ್ವಾಂಶ್ಚಮೇ,
ಧೇನುಶ್ಚಮೇ,ಋಷಭಶ್ಚಮೇ,ವೇಹಚ್ಚಮೇ ..

ಏಕಾಚಮೇ, ತಿಸ್ರಶ್ಚಮೇ, ತಿಸೄಶ್ಚಮೇ, ತ್ರಯಸ್ತ್ರಿಂಶಚ್ಚಮೇ,
ಚತಸ್ರಶ್ಚಮೇ,ಅಷ್ಟೌಚಮೇ,ಅಷ್ಟಚಮೇ,ಅಷ್ಟಾಚತ್ವಾರಿಂಶಚ್ಚಮೇ,
ವಾಜಶ್ಚ,ಪ್ರಸವಶ್ಚಾಽಪಿಜಶ್ಚ ಕ್ರತುಶ್ಚ ವಾಕ್ಪತಿಶ್ಚ ವಸುಶ್ಚ
ಸ್ವರ್ಮೌರ್ಧೋ ಮೂರ್ಧ್ವಾ ವೈಯಶನೋ ವ್ಯಶ್ವಾಁನ  ಆಂತ್ಯೋಽನ್ತ್ಯೋ ಭೌವನೋ
ಭುವನಸ್ಯ
ಪತಿಃ ಪ್ರಜಾಪತಿರಧಿಪತಿರಿಯಂತೇ ರಾಣ್ಮಿತ್ರೋ ಯಂತಾಸಿ ಯಮನ ಊರ್ಜೇತ್ವಾ
ವೃಷ್ಟ್ಯೈ ತ್ವಾ
ಪ್ರಜಾನಾಂ ತ್ವಾಽಧಿಪತ್ಯಾಯ, ಆಯುರ್ಯಜ್ಞೇನ ಕಲ್ಪತಾಂ, ಮನೋ ಯಜ್ಞೇನ
ಕಲ್ಪತಾಂ,
ಪ್ರಾಣೋ ಯಜ್ಞೇನ ಕಲ್ಪತಾಂ,ಚಕ್ಷುರ್ಯಜ್ಞೇನ ಕಲ್ಪತಾಂ, ಶ್ರೋತ್ರಂ ಯಜ್ಞೇನ
ಕಲ್ಪತಾಂ,ವಾಗ್ಯಜ್ಞೇನ ಕಲ್ಪತಾಮಾಽಽತ್ಮಾ ಯಜ್ಞೇನ ಕಲ್ಪತಾಂ ಬ್ರಹ್ಮಾ ಯಜ್ಞೇನ

ಕಲ್ಪತಾಂ,ಪೃಷ್ಠಂ ಯಜ್ಞೇನ ಕಲ್ಪತಾಂ,ಯಜ್ಞೋಯಜ್ಞೇನ ಕಲ್ಪತಾಂ ..

ಋಕ್ಚ ಸಾಮಶ್ಚ ಸ್ತೋಮಶ್ಚ ಯಜುಶ್ಚ ಬೃಹದ್ರಥಂತರಶ್ಚ ಸ್ವರ್ದೇವಾ ಅಗನ್ಮ
ಪ್ರಜಾಪತೇಃ ಪ್ರಜಾ ಅಭೂವನ್ನಽಮೃತಾ ಅಭೂಮ ವೇಟ್ಸ್ವಾಹಾ ..

“ವಾಜಸ್ಯ ನು ಪ್ರಸವಾ ಇತಿ ಷಟ್” ..

ಓಂ ವಿಶ್ವೇ ಅದ್ಯ ಮರುತೋ ವಿಶ್ವಊತೀರ್ವಿಶ್ವೇ ಭವಂತ್ವಽಗ್ನಯಃ ಸಮಿದ್ಧಾಃ .
ವಿಶ್ವೇ ಮಾದೇವಾ ಅವಸಾ ಗಮನ್ನಿಹ ವಿಶ್ವಮಸ್ತು ದ್ರವಿಣಂ ವಾಜೇ ಅಸ್ಮಿನ್ .

ಆ (1) ಮಾ ವಾಜಸ್ಯ ವಾಜಸ್ಯನು (2) ವಾಜೋ ಮಾ ಸಪ್ತ ಪ್ರದಿಶಶ್ಚತಸ್ರೋ ವಾ
ಪರಾವತಃ .
(1ಆಧುನಿಕೈಃ ಕತಿಭಿರನ್ವಿಷ್ಟಃ ಪಾಠೋಯಂ -ಆಮಾ ವಾಜಸ್ಯ ಪ್ರಸವೋ
ಜಗಮ್ಯಾದಾಽಮಾ ದ್ಯಾವಾಪೃಥಿವೀ ವಿಶ್ವರೂಪೇ . ಆ ಮಾ ಗಂತಾಂ ಪಿತರಾ
ಮಾತರಾ ಚಾ
ಮಾ ಸೋಮೋ ಅಮೃತತ್ವೇನ ಗಮ್ಯಾತ್ .. 2 .. ವಾಜಸ್ಯ ನು ಪ್ರಸವೇ ಮಾತರಂ
ಮಹೀಮದಿತಿಂ
ನಾಮ ವಚಸಾ ಕರಾಮಹೇ . ಯಸ್ಯಾಮಿದಂ ವಿಶ್ವಂ ಭುವನಮಾವಿವೇಶ ತಸ್ಯಾಂ
ನೋ ದೇವಃ
ಸವಿತಾ ಧರ್ಮಸಾವಿಷತ್.)

ವಾಜೋ ಮಾ ವಿಶ್ವೈರ್ದೇವೈರ್ಧನಸಾತಾ ಇಹಾವತು, ವಾಜೋ ಮೇ ಅದ್ಯ
ಪ್ರಸುವಾತಿದಾನಂ
ವಾಜೋ ದೇವಾನ್ಹವಿಷಾ ವರ್ಧಯಾತಿ,ವಾಜಸ್ಯ ಹಿ
ಪ್ರಸವೇನಾನ್ನಮಿತಿ ವಿಶ್ವಾ ಆಶಾ ವಾಜಪತಿರ್ಜಯೇಯಂ,
ವಾಜಃ ಪುರಸ್ತಾದುತ ಮಧ್ಯತೋ ನೋ ವಾಜೋ ದೇವಾನೃತುಭಿಃ ಕಲ್ಪಯಾತಿ,
ವಾಜಸ್ಯ ಹಿ
ಪ್ರಸವೇನಾನ್ನಮೇತಿ ಸರ್ವಾ ಆಶಾ ವಾಜಪತಿರ್ಭವೇಯಂ ..

ಸಂ ಮಾ ಸೃಜಾಮಿ ಪಯಸಃ ಪೃಥಿವ್ಯಾಃ ಸಂ ಮಾ ಸೃಜಾಮ್ಯದ್ಭಿರೌಷಧೀಭಿಃ
ಸೋಹಂ ವಾಜಸ್ಯ ನೌಮ್ಯಗ್ನೇಃ .. “ತೇಜೋಽಸಿ” ..

ಪಯಃ ಪೃಥಿವ್ಯಾಂ ಪಯ ಓಷಧೀಷು ಪಯೋ ದಿವ್ಯಂತರಿಕ್ಷೇ ಪಯೋಧಾಃ .
ಪಯಸ್ವತೀಃ ಪ್ರದಿಶಃ ಸಂತು ಮಹ್ಯಂ .. ತರ್ಪಣಂ ..

ಮದ್ಯಂ ಪೀತ್ವಾ ಗುರುದಾರಾಂಶ್ಚ ಗತ್ವಾ ಸ್ತೇಯಂ ಕೃತ್ವಾ ಬ್ರಹ್ಮಹತ್ಯಾಂ ವಿಧಾಯ .

ಭಸ್ಮಚ್ಛನ್ನೋ ಭಸ್ಮಶಯ್ಯಾಂ ಶಯಾನೋ ರುದ್ರಾಧ್ಯಾಯೀಮುಚ್ಯತೇ ಸರ್ವಪಾಪೈಃ
..

ನಿತ್ಯಂ ದಂಡೀ ನಿತ್ಯಯಜ್ಞೋಪವೀತೀ ನಿತ್ಯಂ ಧ್ಯಾತ್ವಾ ಭಸ್ಮನಾ ಕರ್ಮಬಂಧೀ .

ರುದ್ರಂ ದೃಷ್ಟ್ವಾ ದೇವಮೀಶಾನಮುಗ್ರಂ ಯಾತಿ ಸ್ಥಾನಂ ತೇನ ಸಾಕಂ ತದೀಯಂ ..

ಅನೇನಮಂತ್ರಪಾಠೇನಾತ್ಮನೋವಾಙ್ಮನಃಕಾಯೋಪಾರ್ಜಿತಪಾಪನಿವಾರಣಾರ್ಥಮಮುಕ-

ಕಾಮನಾಸಿದ್ಧ್ಯರ್ಥಂ,ಭಗವಾನ್,ಭವೋ ದೇವಃ 8 ಶತರುದ್ರೇಶ್ವರಃ,
ಮೃತ್ಯುಂಜಯಭಟ್ಟಾರಕಃ ಪಾರ್ವತೀಸಹಿತಃ ಪರಮೇಶ್ವರಃ ಪ್ರೀಯತಾಂ
ಪ್ರೀತೋಽಸ್ತು ..
ಇತಿ ಚಮಪಟಕಮಂತ್ರಸೂಕ್ತಂ ತೃತೀಯಂ .

ಸೌಮಾರುದ್ರಮಂತ್ರಸೂಕ್ತಂ ಚತುರ್ಥಂ

ಓಂ ವಂದೇ ರುದ್ರಮುಮಾಪತಿಂ ಸುರಗುರುಂ ವಂದೇ ಜಗತ್ಕಾರಣಂ
ವಂದೇ ಪನ್ನಗಭೂಷಣಂ ಶಶಿಧರಂ ವಂದೇ ಪಶೂನಾಂ ಪತಿಂ .

ವಂದೇ ಸೂರ್ಯಶಶಾಂಕವಹ್ನಿನಯನಂ ವಂದೇ ಮುಕುಂದಪ್ರಿಯಂ
ವಂದೇ ಶೈಲಸುತಾಮನೋಹರತರಂ ವಂದೇ ಶಿವಂ ಶಂಕರಂ ..

(ಓಂ ಸೌಮಾರುದ್ರಮಿತಿ ಈಶ್ವರೋ ಭ್ರಾತೃವ್ಯಃ,ಬ್ರಾಹ್ಮಣಾನಿ ಸುಮಂತೋಃ
ಕಶ್ಯಪಸ್ಯ ಬ್ರಹ್ಮಣಶ್ಚ) ..
ಓಂ ಸೌಮಾರುದ್ರಂ ಚರುಂ ನಿರ್ವಪೇಚ್ಛುಕ್ಲಾನಾಂ ವ್ರೀಹೀಣಾಂ ಶ್ವೇತಾಯಾಃ
ಶ್ವೇತವತ್ಸಾಯಾ ಆಜ್ಯಂ ಮಥಿತಂ ಸ್ಯಾತ್ತಸ್ಮಿನ್ಬ್ರಹ್ಮವರ್ಚಸಕಾಮಃ,
ಸ್ವರ್ಭಾನುರ್ವಾ ಆಸುರಃ ಸೂರ್ಯಂತಮಸಾಽವಿಧ್ಯತ್ಸ ನ
ವಿರೋಚತ, ತಸ್ಮೈ ದೇವಾಃ ಪ್ರಾಯಶ್ಚಿತ್ತಿಮೈಚ್ಛಂಸ್ತಮೇತಯೇಷ್ಟ್ಯಾ
ಯಾಜಯಂಸ್ತಯಾ.ಸ್ಮಾತ್ತಮೋಽಪಾಘ್ನಂಸ್ತಮಸೈವ ಪ್ರಾವೃತೋ ಯೋಽಲಂ
ಬ್ರಹ್ಮವರ್ಚಸಾಯ
ತತ್ರ ಬ್ರಹ್ಮವರ್ಚಸ್ವೀಭವತಿ, ತಮ ಏವಾಸ್ಮಾದಽಪಹಂತಿ ಬ್ರಹ್ಮವರ್ಚಸೇನೈನಂ
ಸಂಸೃಜತಿ,ಶ್ವೇತಾಯಾಃ ಶ್ವೇತವತ್ಸಾಯಾ ಆಜ್ಯಂ ಭವತಿ ಶುಕ್ಲಾ ವ್ರೀಹಯಏವಮಿವ
ವೈ ಬ್ರಹ್ಮವರ್ಚಸಂ ಬ್ರಹ್ಮವರ್ಚಸಮೇವ ಸಂದದಾತಿ ..

ಘೃತೇನ ಪ್ರೋಕ್ಷಂತಿ ಘೃತೇನ ಮಾರ್ಜಯಂತಿ ಶಾಂತ್ಯೈ ಶಾಂತಿರ್ಹ್ಯಾಪೋಽಪ್ಯಸ್ಯ
ತಾಂ ರಾತ್ರೀಮಾಽಪೋ ಗೃಹಾನ್ನಾವಹರೇಯುಃ ಪರಿಶ್ರಿತೇಯಜೇತಬ್ರಹ್ಮವರ್ಚಸಸ್ಯ
ಪರಿಗೃಹೀತ್ಯೈ ಪ್ರಾದೇಶಮಾತ್ರಶ್ಚರುರೂರ್ಧ್ವೋ ಭವತ್ಯೇವಂ ತಿರ್ಯಙೇತಾವಾನ್ವೈ
ಪುರುಷೋ
ಯಾವದಸ್ಯ ಪ್ರಾಣಾಂ ಅಭಿಯಾವಾನೇವಾಸ್ಯಾತ್ಮಾ ತಸ್ಮಾತ್ತಮೋಽಪಹಂತಿ,ಸಾಕಂ
ರಶ್ಮಿಭಿಃ
ಪ್ರಚರಂತ್ಯಸಾ ಏವಾಸ್ಮಾದಾದಿತ್ಯ ಉದ್ಯಂಸ್ತಮೋಽಪಹಂತಿ ತಿಷ್ಯಾಪೌರ್ಣಮಾಸೇ
ಯಜೇತ,

ತಿಷ್ಯೋ ವೈ ರುದ್ರಶ್ಚಂದ್ರಮಾಃ ಸೋಮಃ ಸೌಮೀರತಃ ಪ್ರಾಚೀನಮೋಷಧಯೋ
ರೌದ್ರೀಃ

ಪ್ರಾತೀಚೀನಮೋಷಧಯೋ ರಾತ್ರೀಃ ಪ್ರತೀಚೀನಂ ಪುಷ್ಯಂತಿ ಪ್ರಾಚೀನಂ ಶುಷ್ಯತಿ
ಪ್ರತೀಚೀನ ಪ್ರತ್ಯಕ್ಷಮೇವೈನಾ ಋಧ್ನೋತೀಶ್ವರೋ ದುಶ್ಚರ್ಮಾ ಭವತೋರ್ಯ
ಏತಯಾ
ಯಜೇತೇಽತೀವ ಸ್ವಸ್ಮಾದಪಹಂತಿ, ಮನೋರೃಚಃ ಸಾಮಿಧೀನೀಷ್ವಽಪ್ಯನುಬ್ರೂ
ಯಾನ್ಮನುರ್ವಾ
ಯತ್ಕಿಂಚಾಽವದತ್ತದ್ಭೇಷಜಮಾಸೀದ್ಭೇಷಜಮೇವಾಸ್ಮೈ ಕರೋತ್ಯಪಕ್ಷರಂತಿ
ಸಿಂಧವೇ,
ಮಯೋಭುವ ಇತಿ ನರಾಶಂಸ್ಯಾ ಪರಿದದಾತಿ ಶಾಂತ್ಯೈ ಷಟ್ಪದಾ ಭವಂತಿ ಷಡ್ವಾ
ಋತವಋತುಷ್ವೇವ ಪರಿತಿಷ್ಠತಿ ..

ಈಶ್ವರಸ್ತು ತದತಿದುರ್ಚರ್ಮೈವ ಭವತೋಸ್ತೇಜಾಂಸಿ ಹ್ಯೇಷ ಪ್ರತ್ಯಾರೋಹನ್ನಿತಿ
ಸೌಮಾಪೌಷ್ಣಂಚರುಂ ಪಶುಕಾಮೋಽನುನಿರ್ವಪೇತ್ಸೋಮೋ ವೈ ಬ್ರಾಹ್ಮಣಸ್ಯ ಸ್ವಾ
ದೇವತಾಃ ಪಶವಃ ಪೂಷಾ ಸ್ವಾಮೇವ ದೇವತಾಂ ಪಶುಭಿರ್ಬಂಹಯತೇ ತ್ವಚಮೇವ
ಕುರುತೇ ಸೌಮಾರುದ್ರಂಚರುಂ ನಿರ್ವಪೇತ್ಕೃಷ್ಣಾನಾಂವ್ರೀಹೀನಾಮಭಿಚರನ್ಸೋಮೋ
ವಾ ಆಸಾಂ ಪ್ರಜಾನಾಮಧಿಪತೀ ರುದ್ರೋಽಗ್ನಿರಧಿಪತಿರ್ವಧ್ಯಸ್ಯ ಚಾವಧ್ಯಸ್ಯ
ಚೇಶೇಽಧಿಪತಿಮೇವೈನಂ ನಿರ್ಯಾಶ್ಯ ರುದ್ರಾಯಾಪಿದಧಾತಿ ಕೃಷ್ಣಾನಾಂ
ವ್ರೀಹೀಣಾಂ
ಭವತಿ, ಕೃಷ್ಣಮಿವ ವೈ ತಮಸ್ತಮೇ ಮೃತ್ಯುರ್ಮೃತ್ಯುನೈವೈನಂ ಗ್ರಾಹಯತಿ
ಶರಮಯಂಬರ್ಹಿಃ ಶೀತ್ಯೈ ವೈಭೀತಯಾ ಇಧ್ಮೋ ವಿಭಿತ್ಯೈ ಸೌಮಾರುದ್ರಂ ಚರುಂ
ನಿರ್ವಪೇತ್ ..

ಭ್ರಾತೃವ್ಯತಾಯೈವಾಽದ್ವಿತೀಯತಾಯೈ ವಾ ತಸ್ಯಾರ್ಧಮರ್ಧಂ ಸರ್ವಂ ಸ್ಯಾದಽರ್ಧಂ
ಶುಕ್ಲಾನಾಂ ಬ್ರೀಹೀಣಾಂ ಸ್ಯಾದಽರ್ಧಂ ಕೃಷ್ಣಾನಾಮರ್ಧಂ ಶರಮಯಂ
ಬರ್ಹಿಷೋಽರ್ಧಂ
ದರ್ಭೇಮಯಮರ್ಧಣ್ ವೈಭೀತಕಮಿಧ್ಮಸ್ಯಾರ್ಧಮನ್ಯಸ್ಯ ವೃಕ್ಷಸ್ಯ ಸೋಮೋ ವೈ
ಬ್ರಾಹ್ಮಣಸ್ಯ ಸ್ವಾ ದೇವತಾ ಸ್ವಾಯಾಮೇವಾಸ್ಮೈ ದೇವತಾಯಾಂ ದ್ವಿತೀಯಂ
ಜನಯತಿಯದರ್ಧಮರ್ಧಂ,
ದ್ವಿತೀಯತ್ವಾಯೈವ ತತ್ಸೌಮಾರುದ್ರಂ ಚರುಂ ನಿರ್ವಪೇತ್ ಪಯಸ್ಯಾಮಯಾವಿನಃ
ಸೌಮ್ಯೋ
ವೈ ಜೀವನ್ನಾಗ್ನೇಯಃ ಪ್ರಮೀತೋ ನೈವ ಜೀವೋ ನ ಮೃತೋ ಯ ಆಮಯಾವೀ
ತಯೋರೇವೈನಂ
ಭಾಗಧೇಯೇನ ನಿಷ್ಕ್ರೀಣಾತಿ ..

ಪಯಸಿ ಭವತಿ ಪಯೋ ವ ಪಯಃ ಪಯಃ ಪುರುಷಃ ಪಯ ಏತಸ್ಯಾಮಯತಿ
ಯಸ್ಯಾಮಯತಿ

ಪಯಸೈವಾಸ್ಯ ಪಯಃಸ್ಪೃಣೋತಿಪ್ರಸಿತಂವಾಏಷಏತಂಸೌಮಾರುದ್ರಯೋರ್ನಿಷ್ವದತಿ
ಯೋ ಹೋತಾ ಭವತಿ ಸ ಈಶ್ವರಃ ಪ್ರಮೀತೋ ಅನುಡ್ವಾಹಂ ತಸ್ಮೈ ದದ್ಯಾತ್ತಂ
ಹನ್ಯಾತ್ತಸ್ಯಾಶ್ನೀಯಾತ್ಸೈವ ತತ್ರ ಪ್ರಾಯಶ್ಚಿತ್ತಿಃ ಸೌಮಾರುದ್ರಂಚರುಂ ನಿರ್ವಪೇತ್
ಪ್ರಜಾಕಾಮೋ
ವಾ ಪಶುಕಾಮೋ ವಾ ಸೋಮೋ ವೈ ರೇತೋಧಾ ರುದ್ರೋಽಗ್ನಿಃ ಸ ಪ್ರಜನಯಿತಾ
ಸೋಮ ಏವಾಸ್ಮೈ ರೇತೋ
ದಧಾತ್ಯಗ್ನಿಃ ಪ್ರಜನಯತಿ ವಿಂದತೇ ಪ್ರಜಾಂ ವಾ ಪಶೂನ್ವಾ ಯತರಸ್ಮೈ
ಕಾಮಾಯ ನಿರ್ವಯತಿ ..

“ಸೌಮಾರುದ್ರಚತುಷ್ಕಂ ಭಾರದ್ವಾಜಃ ಸೌಮಾರುದ್ರಸ್ತ್ರಿಷ್ಟುಪ್”ಓಂ ಸೌಮಾರುದ್ರಾ
ಧಾರಯೇಥಾಮಸೂರ್ಯಂ ಪ್ರವಾಮಿಷ್ಟಯೋರಮಶ್ನುವಂತು, ದಮೇ ದಮೇ
ಸಪ್ತರತ್ನಾ ದಧಾನಾ
ಶಂ ನೋ ಭೂತಂ ದ್ವಿಪದೇ ಶಂ ಚತುಷ್ಪದೇ .. 1..

ಸೌಮಾರುದ್ರಾ ವಿವೃಹತಂ ವಿಷೂಚೀಮಮೀವಾಯಾ ನೋ ಗಯಮಾವಿವೇಶ .

ಆರೇ ಬಾಧೇಥಾಂ ನಿರೃತಿಂ ಪರಾಚೈರಸ್ಮೇ ಭದ್ರಾ ಸೌಶ್ರವಸಾನಿ ಸಂತು .. 2..

ಸೌಮಾರುದ್ರಾ ಯುವಮೇತಾನ್ಯಸ್ಮೈ ವಿಶ್ವಾ ತನೂಷು ಭೇಷಜಾನಿ ಧತ್ತಂ .

ಅವಸ್ಯತಂ ಮುಂಚತಂಯನ್ನೋ ಅಸ್ತಿ ತನೂಷು ಬದ್ಧಂ ಕೃತಮೇನೋ ಅಸ್ಮಾತ್ ..

3..

“ತೇಜೋಽಸಿ”.

ತಿಗ್ಮಾಯುಧೌ ತಿಗ್ಮಹೇತೀ ಸುಶೇವೌ ಸೌಮಾರುದ್ರಾವಿವ ಸುಮೃಡತಂ ನಃ .
ಪ್ರನೋ ಮುಂಚತಂ ವರುಣಸ್ಯ ಶಾದ್ಗೋಪಾಯತಂ ನಃ ಸುಮನಸ್ಯಮಾನಾಃ ..
ಇತಿ ಸೌಮಾರುದ್ರಮಂತ್ರಸೂಕ್ತಂ ಚತುರ್ಥಂ .

ದೀಕ್ಷಾಮಂತ್ರಸೂಕ್ತಂ ಪಂಚಮಂ

ಓಂ ಶಾಂತಂ ಪದ್ಮಾಸನಸ್ಥಂ ಶಶಧರಮುಕುಟಂ ಪಂಚವಕ್ತ್ರಂ ತ್ರಿನೇತ್ರಂ
ಶೂಲಂ ವಜ್ರಂ ಚ ಖಡ್ಗಂ ಪರಶುಮಽಭಯದಂ ದಕ್ಷಭಾಗೇ ವಹಂತಂ .

ನಾಗಂ ಪಾಶಂ ಚ ಘಂಟಾಂ ಡಮರುಕಸಹಿತಂ ಸಾಂಕುಶಂ ವಾಮಭಾಗೇ
ನಾನಾಲಂಕಾರಯುಕ್ತಂ ಸ್ಫಟಿಕಮಣಿನಿಭಂ ನೌಮಿ ದಕ್ಷಂ ಮಹೇಶಂ ..

“ದೀಕ್ಷಯಾ ತ್ವಾ ಪರಿಮಿತ್ಯೇತಿ ಪಂಚೈತೇ ಪ್ರಾಜಾಪತ್ಯಸ್ಯ ಯೇನ ದೇವಾ
ಜ್ಯೋತಿಷ್ಯೇತಿ,ಸಂವರ್ತಸ್ಯಾಽಙ್ಗಿರಸಸ್ಯ ಯಾವದ್ಬ್ರಹ್ಮಣಃ” ..
ಓಂದೀಕ್ಷಯಾವಿರಾಡಾಪ್ತವ್ಯಸ್ತಿಸ್ತ್ರೋ ರಾತ್ರೀರ್ದೀಕ್ಷಿತಃ ಸ್ಯಾತ್ತ್ರಿಪದಾವಿರಾಡ್ವಿರಾಜಮೇವಾಪ್ನೋತಿ,
ಷಡ್ರಾತ್ರೀರ್ದೀಕ್ಷಿತಃ ಸ್ಯಾತ್ ಷಡ್ವಾಋತವಃ ಸಂವತ್ಸರಃ ಸಂವತ್ಸರೋ
ವಿರಾಡ್ವಿರಾಜಮೇವಾಪ್ನೋತಿ,ದಶರಾತ್ರೀರ್ದೀಕ್ಷಿತಃ ಸ್ಯಾದ್ದಶಾಕ್ಷರಾ
ವಿರಾಡ್ವಿರಾಜಮೇವಾಪ್ನೋತಿ, ದ್ವಾದಶರಾತ್ರೀರ್ದೀಕ್ಷಿತ ಸ್ಯಾದ್ವಾದಶಮಾಸಾಃ
ಸಂವತ್ಸರಃ
ಸಂವತ್ಸರೋ ವಿರಾಡ್ವಿರಾಜಮೇವಾಪ್ನೋತಿ, ತ್ರಯೋದಶರಾತ್ರೀರ್ದೀಕ್ಷಿತಃ
ಸ್ಯಾತ್ತ್ರಯೋದಶ ಮಾಸಾಃ
ಸಂವತ್ಸರಃ ಸಂವತ್ಸರೋ ವಿರಾಡ್ವಿರಾಜಮೇವಾಪ್ನೋತಿ,ಪಂಚದಶರಾತ್ರೀರ್ದೀಕ್ಷಿತಃ
ಸ್ಯಾತ್ಪಂಚದಶಾರ್ಧಮಾಸಸ್ಯ ರಾತ್ರಯೋಽರ್ಧಮಾಸಶಃ ಸಂವತ್ಸರ ಆಪ್ಯತೇ
ಸಂವತ್ಸರೋ
ವಿರಾಡ್ವಿರಾಜಮೇವಾಪ್ನೋತಿ, ಸಪ್ತದಶರಾತ್ರೀರ್ದೀಕ್ಷಿತಃ ಸ್ಯಾದ್ದ್ವಾದಶ ಮಾಸಾಃ
ಪಂಚರ್ತವಃ
ಸಂವತ್ಸರಃ ಸಂವತ್ಸರೋವಿರಾಡ್ವಿರಾಜಮೇವಾಪ್ನೋತಿ,ಚತುರ್ವಿಂಶತಿರಾತ್ರೀರ್ದೀಕ್ಷಿತಃ
ಸ್ಯಾಚ್ಚತುರ್ವಿಂಶತಿಃ ಸಂವತ್ಸರಸ್ಯಾರ್ಧಮಾಸಾ ರಾತ್ರಯೋಽರ್ಧಮಾಸಶಃ ಸಂವತ್ಸರ
ಆಪ್ಯತೇ ಸಂವತ್ಸರೋ ವಿರಾಡ್ವಿರಾಜಮೇವಾಪ್ನೋತಿ, ತ್ರಿಂಶತಂ ರಾತ್ರೀರ್ದೀಕ್ಷಿತಃ
ಸ್ಯಾತ್ತ್ರಿಂಶದಕ್ಷರಾ ವಿರಾಡ್ವಿರಾಜಮೇವಾಪ್ನೋತಿ ..

ಮಾಸಂದಿಕ್ಷಿತಃ ಸ್ಯಾದ್ಯೋ ವೈಮಾಸಃ ಸಂವತ್ಸರಃ ಸಂವತ್ಸರೋವಿರಾಡ್ವಿರಾಜಮೇವಾಪ್ನೋತಿ,
ಚತುರೋಮಾಸೋದೀಕ್ಷಿತಃ ಸ್ಯಾಚ್ಚತುರೋವಾಏತಂಮಾಸೋವಸವೋಽಬಿಭರುಸ್ತೇ
ಪೃಥಿವೀಮಾಜಯಗ್ಗಾಯತ್ರೀಂಚ್ಛಂದೋಷ್ಟೌ ರುದ್ರಾಸ್ತೇಽನ್ತರಿಕ್ಷಮಾಜಯಂಸ್ತ್ರಿಷ್ಟುಭಂ

ಚ್ಛಂದೋ ದ್ವಾದಶಾದಿತ್ಯಾಸ್ತೇ ದಿವಮಾಜಯಂಜಗತೀಚ್ಛಂದಸ್ತತೋ
ವೈ ತೇ ವ್ಯಾವೃತಮಾಗಚ್ಛಜ್ಛ್ರೈಷ್ಠ್ಯಂದೇವಾನಾಂ
ತಸ್ಮಾದ್ದ್ವಾದಶಮಾಸೋ ಭೂತ್ವಾಗ್ನಿಂಚಿನ್ವೀತ ದ್ವಾದಶಮಾಸಾಃ ಸಂವತ್ಸರಃ
ಸಂವತ್ಸರೋಗ್ನಿರ್ವೈಶ್ವಾನರಸ್ತಸ್ಯಾಹೋರಾತ್ರಾಣೀಷ್ಟಕ-ಆಪ್ತೇಷ್ಟಕಮೇವೈಂಚಿನುತ
ಋಧ್ನೋತಿ
ವ್ಯಾವೃತಮೇವ ಗಚ್ಛತಿ ಶ್ರೈಷ್ಠ್ಯಂ ಸಮಾನಾನಾಂ ಗಾಯತ್ರಂ ಪುರಸ್ತಾದ್ಗಾಯತಿ,
ಶಿರೋವೈ ದೇವಾನಾಂ ಗಾಯತ್ರಂ ಗಾಯತ್ರೋಗ್ನಿಸ್ತಸ್ಮಾದ್ಗಾಯತ್ರಂ ಪುರಸ್ತಾದ್ಗಾಯತಿ
..

ಆಗ್ನಿಪಾವಮಾನ್ಯಾಮಯಂವಾವಯಃಪವತೇ ಸಪ್ರಾಣೋಮುಖಂದೇವಾನಾಮಗ್ನಿರ್ಮುಖತ
ಏವ
ಪ್ರಾಣಂದಧಾತಿ, ತಸ್ಮಾನ್ಮುಖತಃ ಪ್ರಾಣೋ ರಥಂತರಮುತ್ತರಾದ್ಗಾಯತಿ
ಬೃಹದ್ದಕ್ಷಿಣತಃ
ಪಕ್ಷ ಏವಾಸ್ಯೋಪದಧಾತೀಯಂ ವೈ ರಥಂತರಮಸೌ ಬೃಹದಾಭ್ಯಾಮೇವೈನಂ
ಪರಿಗೃಹ್ಣಾತಿಯಜ್ಞಾಯಜ್ಞೀಯಂಪುಚ್ಛೇ ಗಾಯತಿ,ಶ್ರೋಣ್ಯಾಂ ವಾಮದೇವ್ಯಮಾತ್ಮಾ
ವೈಯಜ್ಞಾಯಜ್ಞೀಯಂತನೂರ್ವಾಮದೇವ್ಯಮಾತ್ಮಾನಮೇವೈನಂ ಸತನೂಂಚಿನುತೇ
ಹೃದಯಮಪಿ
ಕಕ್ಷೇ ತಸ್ಮಾದಪಿ ಕಕ್ಷೇ ಹೃದಯಮನೃಚಂ ಭವತಿ ತಸ್ಮಾದಾನಸ್ಥಕಂ
ಹೃದಯಮರ್ಥ್ಯೈ ಪರಿಗಾಯತ್ಯರ್ಕೋ ವಾ ಅಗ್ನಿರರ್ಕಮೇವಾರ್ಥ್ಯೈಃ ಪರಿಗಾಯತಿ
ಶಾಂತ್ಯೈ ..

ಸಂವತ್ಸರೋ ವಾ ಅಂತರತಮಃ ಸ್ವರ್ಗಂ ಲೋಕಂ ಜ್ಯೋತಿಷ್ಮತೀರೇತಾಃ ಸಾಹ
ಸ್ರೀರಿಷ್ಟಕಾ
ಯದ್ಧಿರಣ್ಯಶುಲ್ಕೈಃ ಪ್ರೋಕ್ಷತಿ ಜ್ಯೋತಿಷ್ಯೈವಾಸ್ಮೈ ಸಂವತ್ಸರಂ ವಿವಾಸಯತಿ
ಸಹಸ್ರಸ್ಯ ಪ್ರಮಾಸಿ ಸಹಸ್ರಸ್ಯ ಪ್ರತಿಮಾಸೀತಿ ಸಹಸ್ರಸಮ್ಮಿತಾ ಹೀಮೇ ಲೋಕಾ
ಘ್ನಂತಿ ವಾ ಏತದಗ್ನೇರ್ಯದಸ್ಯಾತ್ರ ನ ಕ್ರಿಯತೇಯನ್ನ ಚೀಯತೇಽಮೃತಂ ಹಿರಣ್ಯಂ
ಯದ್ಧಿರಣ್ಯಶುಲ್ಕೈಃ ಪ್ರೋಕ್ಷತ್ಯಮೃತೇನೈವಾಸ್ಯ ತನ್ವಂ ಪೃಣಂತೀ ಸಾ ಮೇ ಅಗ್ನ
ಇಷ್ಟಕಾ ಧೇನವಃ ಸಂತ್ವಿತಿ ಧೇನೂರೇವೈನಾಃ ಕುರುತೇ ತಾ ಏನಂ ಕಾಮದುಘಾ
ಅಮುಷ್ಮಿಂಲ್ಲೋಕೇ
ಉಪತಿಷ್ಠಂತೇ ರುದ್ರಂ ವೈ ದೇವಾಯಜ್ಞಾನ್ನಿರಭಜನ್ಸದೇವಾನಾಯತಯಾಭಿಪರ್ಯಾವರ್ತತ
ತೇ ದೇವಾಏತಚ್ಛತರುದ್ರಿಯಮಪಶ್ಯಂಸ್ತೇನೈನಮಶಮಯನ್ಯಚ್ಛತರುದ್ರಿಯಂಜುಹೋತಿ
ತೇನೈವೈನಂ ಶಮಯತಿ ..

ಜಾನುದಘ್ನೇಽಗ್ನೇ ಜುಹೋತ್ಯಸ್ಯಾ ಏವರುದ್ರಮವಜಯತೇಽಥನಾಭಿದಘ್ನೇಂತರಿಕ್ಷಾದೇವ

ರುದ್ರಮವಯಜತೇಽಥ ಪುರುಷಮಾತ್ರೇಮುಷ್ಯಾ ಏವ ರುದ್ರಮವಯಜತ, ಇತ
ಏವೋರ್ಧ್ವಂ
ರುದ್ರಮವಯಜತೇಽಥಪುರುಷಮಾತ್ರೇಥನಾಭಿದಘ್ನೇಥಜಾನುದಘ್ನೇಽಮುತಏವಾರ್ವಂಚಂ
ರುದ್ರಮವಯಜತೇ ತತ್ಷಟ್ಸಂಪದ್ಯತೇಷಡ್ಭ್ಯಾಋತುಭ್ಯ ಏವರುದ್ರನ್ನಿರವಯಜತೇ
ಗವೀಧುಕಾಸಕ್ತುಭಿರ್ವಾಜರ್ತಿಲೈರ್ವಾಮೃಗಕ್ಷೀರೇಣವಾಜುಹೋತಿಯದ್ಗ್ರಾಮ್ಯೇನ
ಜುಹುಯಾದ್ಗ್ರಾಮ್ಯಾವಚಾರಿಣಂರುದ್ರಂ ಕುರ್ಯಾದಾರಣ್ಯೇನೈವಾರಣ್ಯಮಭಿರುದ್ರಂ
ನಿರವಯಜತೇ
..

ಅರ್ಕಪರ್ಣೇನ ಜುಹೋತ್ಯರ್ಕೋ ವಾಗ್ನಿರರ್ಕೇಗೈವೈನಮರ್ಕಾದಧಿ ನಿರವಯಜತ
ಉತ್ತರಸ್ಯ
ಪಕ್ಷಸ್ಯ ಯಾ ಚರಮೇಷ್ಟಕಾ ತಸ್ಯಾಂ ಜುಹೋತ್ಯೇಷಾ ವೈ ರುದ್ರಸ್ಯ ದಿಕ್,

ಸ್ವಾಯಾಮೇವ
ದಿಶಿ ರುದ್ರಂ ಪ್ರತಿಗೃಹ್ಯಾವಯಜತೇ ಪಶುರ್ವಾ ಅಗ್ನಿರೇತರ್ಹಿ ವಾ ಏಷ ಜಾಯತೇ
ಯರ್ಹಿ
ಚೀಯತೇ ಯಥಾ ವತ್ಸೋ ಜಾತಃ ಸ್ತನಂ ಪ್ರೇಪ್ಸತಿ ಏವಂ ವಾ ಏಷ ಏತರ್ಹಿ
ಭಾಗಧೇಯಂ
ಪ್ರೇಪ್ಸತಿ ಸ ಯಜಮಾನಂ ಚೈವಾಧುರ್ಯುಂ ಚ ಧ್ಯಾಯತಿ, ಯಚ್ಛತರುದ್ರಿಯಂ
ಜುಹೋತಿ
ಭಾಗಧೇಯೇನೈವೈನಂ ಶಮಯತಿ ..

ಅಂಗಿರಸೋ ವೈ ಸ್ವರ್ಗಂಲೋಕಂ ಯಂತಸ್ತೇ ಜಾಯಾಂ ಧರ್ಮಂ ಪ್ರಾಸಿಂಚನ್ಸಾ
ಶೋಚಂತೀ
ಪರ್ಣಂ ಪರಾಮೃಶತ್ಸೋಭವತ್ತದರ್ಕಸ್ಯಾರ್ಕತ್ವಂ ಯದರ್ಕಪರ್ಣೇನ ಜುಹೋತಿ
ಸಯೋನಿತ್ವಾಯಯಂದ್ವಿಷ್ಯಾತ್ತಸ್ಯ ಸಂಚರೇ ಪಶೂನಾಂ ನ್ಯಸೇದ್ಯಃ ಪ್ರಥಮಃ
ಪಶುರಾಕ್ರಮತಿ ತ ಆರ್ತಿಮಾರ್ಚ್ಛಂತಿ ಯಾ ಉತ್ತಮಾಸ್ತಾಂ ಯಜಮಾನಂ
ವಾಚಯೇದೇತಾ
ವೈ ದೇವತಾಃ ಸ್ವರ್ಗ್ಯಾಸ್ತಾಭಿರೇವ ಸ್ವರ್ಗಲೋಕಮಿತ್ಯೇತಾ ವೈ ದೇವತಾ
ಅಭಿಚರಣೇಯಾ
ಯಂದ್ವಿಷ್ಯಾತ್ತಂ ಬ್ರೂಯಾದಮುಂ ವೋ ಜಂಭೇ ದಧಾಮಿ “ತೇಜೋಽಸಿ”

ಇತ್ಯೇತಾಭ್ಯ ಏವೈನಂ
ದೇವತಾಭ್ಯ ಆವೃಶ್ಚತಿ ತಾದೃಕ್ ಪ್ರಪ್ರಧನ್ವತಿ ..

ಮದ್ಯಂ ಪೀತ್ವೇತಿ ತರ್ಪಣಂ ..

ಇತಿ ದೀಕ್ಷಾಮಂತ್ರಸೂಕ್ತಂ ಪಂಚಮಂ .

26 sanskritdocuments.org



ರುದ್ರಪಂಚಕಂ

ಇತಿ ರುದ್ರಪಂಚಕಂ ಸಂಪೂರ್ಣಂ .

